
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

2024 гъэм мазаем и 23-м 
илъэси 100 ирикъуащ Къэ-
бэрдей-Балъкъэрым и щIы-
налъэ нэхъ инхэм ящыщ 
Дзэлыкъуэ районыр къызэ-
рызэрагъэпэщрэ. 

КЪЭБЭРДЕЙ-Балъкъэрым 
республикэ мыхьэнэ зиIэу 
къыщыдэкI газетищым и 
корреспонденту а Iуэхум 
ирагъэщIылIахэм дызэрыхьа 
щIыналъэм и къуажащхьэм 
и уэрам нэхъыщхьэмкIэ 
щед гъэзыхым, псом япэу гу 
зылъыттар дзэлыкъуэдэсхэм 
я гуфIэгъуэ махуэм егугъуу 
зэрызыхуагъэхьэзырарщ: 
IуэхущIапIэхэм, цIыкIуи ини, 
я IуплъапIэхэр, уздэкIуэм 
узыщыхуэзэ тыкуэнхэм я 
бгъэдыхьэпIэхэр къабзащэу 
зэрызэлъыIуахамрэ Iуэхум 
къезэгъыу дахащэу зэрагъэ-
щIэрэщIамрэщ, языныкъуэ-
хэм дежи къэралым, респуб-
ликэм я ныпхэр щыбыбыжу.    

КъызэрыджаIамкIэ, райо-
ным ЩэнхабзэмкIэ и унэу 
Дзэлыкъуэкъуажэ дэтыр 
арат гуфIэгъуэ махуэм ира-
щIэкIыну зэIущIэ нэхъ иныр 
щекIуэкIынури, а лъэны-
къуэмкIэ щыдгъазэм дэ зэуэ 
гу зылъыттар ухуэныгъэ уар-
дэм икIи зэкIужым и гупэм 
къит утыкум машинэхэр 
зэрыIуамыгъэхьэрт, макъа-
мэ дахэу къыщыIухэм декIуу, 
щыгъын зыкъизыххэмкIэ зэ-
щыхуэпыкIа цIыхухэр зэры-
щыпэкIурт, щызрихьэлIэхэр 
зэщыгуфIыкIыжрэ фIэхъус 
гуапэхэри щызэрахыу. Фе-
гупсысыт, атIэ, хэтыт мыгу-
фIэнур, куэд щIауэ умылъэ-
гъуа ныбжьэгъум е уи лэ-
жьэгъуу щытам махуэш хуэм 
иращIэкIа зэхуэсым ущы-
щыIущIэкIэ! 

ЩэнхабзэмкIэ унэм къы-
щызэрагъэпэща зэIущIэм 
щIэсащ Къэбэрдей-Балъ-

къэрым и Iэтащхьэ КIуэкIуэ 
Казбек, КъБР-м и Прави-
тельствэмрэ Парламентым-
рэ я лIыкIуэхэр, республикэм 
и район псоми я унафэщIхэр, 
Дзэлыкъуэ щIыналъэм хиу-
быдэ къуажэхэм я тхьэма-
дэхэр, зауэмрэ лэжьыгъэмрэ 
я ветеранхэр, егъэджакIуэ-
хэр, щэнхабзэм и лэжьакIуэ-
хэр, нэгъуэщIхэри.

Республикэм и Iэтащхьэ 
КIуэкIуэ Казбек къыщыпса-
лъэм, районым и махуэш-
хуэр Хэкум и къыщхьэщы-
жакIуэхэм я махуэм зэрыри-
хьэлIар къыхигъэщри, абы-
кIэ цIыхухъухэм ехъуэхъуащ. 

- ЗэрытщIэщи, нобэ къэра-
лыр зыхэт гугъуехьхэм язщ 
дзэ Iуэху хэхам ди щIалэхэм 
къалэн мытыншхэр зэрыща-
гъэзащIэр. Хэкум и къыщхьэ-
щыжакIуэу ди республикэми 
къэралым и адрей щIына-
лъэхэми щыщ цIыхухъухэр 
зи гугъу тщIы а зэпIэщIэу-
вэныгъэм я щхьэ щымысхьы-
жу, псэемыблэжу хэтщ.

КъедгъэзэкIыжынщи, фи 
махуэ лъапIэмкIэ Дзэлыкъуэ 
районым исхэм сыныво-
хъуэхъу, фыузыншэну, фи 
щIыналъэр адэкIи ефIэкIуэ-
ну! Тхыдэ мыжыжьэм къы-
зэры хэщыжымкIэ, блэкIа 
илъэси 100-р мы щIыналъэм 
дежкIэ сыт и щIыскIи гъэн-
щIауэ щытащ, экономикэ, 
социальнэ, щэнхабзэ я лъэ-
ныкъуэкIэ зиужьынымрэ зэ-
маным декIу IуэхугъуэфIхэр 
къыща IэтынымкIэ. Иджырей 
лъэхъэнэ мытыншми райо-
ным щыпсэухэр сыт и щIыс-
кIи яужь итщ я зэфIэкIыр, я 
псэукIэр къызэрамыгъэтIэс-
хъэным.

Дауи, районым и ехъулIэ-
ныгъэхэр уи нэгу къыпхущIэ-
гъэхьэнукъым, ахэр зи Iэ-
рыкI, зи гуащIэдэкI цIыхухэм 
я гугъу дымыщIмэ. 

Районым щыщхэр сытым 
дежи къахэлыдыкIырт жыла-
гъуэ гупсысэкIэ зэраIэмрэ 
хэкупсэу зэрыщытымкIи. А 
нэщэнэхэр зэрабгъэдэлъыр 
дзэлыкъуэдэсхэм нэгъэсауэ 
къыщагъэлъэгъуащ Хэку за-
уэшхуэм и лъэхъэнэми. 
Дэфтэрхэм къызэры хэщы-
жымкIэ, щалъхуа щIына-
лъэм, къэралышхуэм къы-
щхьэщыжу, зэпэщIэувэны-
гъэ хьэлъэм хэтащ дзэлы-
къуэдэсхэм ящыщу мини 4-м 
нэблагъэр, цIыху 2271-м я 
щхьэр зэуапIэм къранащ. 
Балъкъ псышхуэм и жьанэ 
Iузэвхэмрэ и тIуащIэ абра-
гъуэмрэ дыкъеплъэкIыжын-
щи, бийм гупсэхугъуэ ира-
мытрэ псэемыблэжу аб-
дежым щызэуащ «Нагорнэ-
Зольскэ» зыфIаща партизан 
гупышхуэр. Абыхэм зэрахьа 
лIыгъэм теухуащ 2020 гъэм 
къыдэкIа «Зольский район. 
1941 - 1945» тхылъ щхьэхуэ 
цIыкIури. Тхыдэм къыхэна а 
лIыхъужьхэм хуэдэхэращ 
нобэ къэралым иригъэкIуэкI 
дзэ Iуэху хэхам хэт ди щIа-
лэхэм щапхъэгъэлъагъуэ 
яхуэхъури. 

АдэкIэ дыIэбэнщи, Дзэлы-
къуэ районым щыпсэухэр 
дяпэкIи къапэщылъ Iуэху-
гъуэхэм зэрапэлъэщын къа-
руи зэфIэкIи хуэ ныкъуэнущ. 
ЗэрыгурыIуэ гъуэ щи, дяпэкIи 
а  лэжьыгъэр зыхуэгъэпсауэ 
щы тыпхъэр районым социа-
льно-экономикэ и лъэны-
къуэкIэ адэкIи зиужьынымрэ 
цIыхухэм я псэукIэр нэхъри 
егъэфIэ кIуэнымрэщ. Си 
фIэщ мэхъу а лъэныкъуэм-
кIэ зыхуэвгъэу выж къалэн-
хэми, зэш жы хуаIэр фы-
мыщIэу, дяпэкIи фызэрыще-
хъулIэнур!

Мыдрейуэ къыхэзгъэщын-
щи, республикэм щыпсэу-
хэри нэгъуэщI щIыналъэхэм 
щыщхэри щыгъуазэщ ди 
адэжьхэм къытхуагъэна хаб-
зэфIхэр егугъуу зэрызефхьэ-
ми, къыфхуэкIуэхэм хьэщIа-
гъэ нэс зэрефхыфми. А псо-
ми къахэкIыу, Дзэлыкъуэ 
щIыналъэр зи хэщIапIэ дэт-
хэнэ унагъуэми сыныво-
хъуэхъу къыфщIэхъуэ щIэб-
лэм я гуфIэгъуэ куэд 
 флъагъуу, я ехъулIэныгъэ-
хэм фы щыгуфIыкIыу, лъэ 
быдэкIэ дунейм тетын, гъа-
щIэ кIыхь къэзыгъэщIэн фы-
хъуну! - жиIащ КIуэкIуэм.

Къызэхуэсахэм фIыщIэ 
псалъэкIэ захуигъэзащ Дзэ-
лыкъуэ щIыналъэм и адми-
нистрацэм и унафэщI Джатэ 
Руслан. 

(КIэухыр 2-нэ нап.).

Дзэлыкъуэ  щIыналъэр
сыткIи  къулейщ

Хэкум и хъумакIуэм и махуэм Дзэлыкъуэ щIыналъэм 
лэжьыгъэ IуэхукIэ щыIащ КъБР-м и Iэтащхьэ КIуэкIуэ Каз-
бек. Сэрмакъ жылэм ар щеплъащ махуэ зыбжанэ ипэкIэ 
къызэIуахагъащIэ школым иIэ Iэмалхэм. 

ШКОЛАКIУЭ 275-рэ зэкIуалIэ еджапIэр яухуащ УФ-м и Пре-
зидент Путин Владимир къыхилъхьауэ щыта «Егъэджэны-
гъэ» лъэпкъ проектым къыщыгъэлъэгъуахэр и лъабжьэу. 
Республикэм и Iэтащхьэр епсэлъылIащ IуэхущIапIэм и егъэ-
джакIуэхэм, школыщIэм щекIуэкI лэжьыгъэм нэхъ гъунэгъуу 
щыгъуазэ зыхуищIу. 

ЕджапIэм иIэ Iэмалхэм я фIыгъэкIэ хэпщIыкIыу ефIэкIуэ-
нущ физикэ, химие, биологие, информатикэ, нэгъуэщI 
предметхэмкIи ныбжьыщIэм ирагъэгъуэт щIэныгъэр. Ар гуа-
пэ щыхуъащ унафэщIым. 

Малкэ къуажэм и уэрамхэм ящыщу Лениным и цIэр 
зезыхьэм и фIагъри къипщытащ Iэтащхьэм. АдэкIэ ар щыIащ 
а жылэм дэт сабий садымрэ курыт школ №2-рэ. Къуа жэдэс-
хэр Iэтащхьэм елъэIуащ школымрэ гъэсапIэмрэ уахуэзышэ а 
гъуэгур зыхуей хуагъэзэну. «Жылагъуэм мыхьэнэшхуэ щы-
зиIэ апхуэдэ IуэхущIапIэхэм: школхэм, сымаджэщхэм, щэнха-
бзэ, спорт IэнатIэхэм - узэрекIуалIэ гъуэгухэр зэпэщу щытын 
хуейщ», - жиIащ КIуэкIуэ Казбек. Абы унафэ ищIащ гъуэгур 
зэгъэпэщыжыныр 2025 гъэм и планым хагъэхьэну. 

Ди республикэм и Iэтащхьэ КIуэкIуэ Казбек иджыблагъэ 
лэжьыгъэ IуэхукIэ щыIащ Бахъсэн районым. Абы 
 къиплъыхьащ Куба къуажэм щаухуа школыщIэр. ЕджапIэр 
школакIуэ 500-м ятещIыхьащ, ар яухуащ УФ-м и Президент 
Путин Владимир къыхилъхьауэ щыта «Егъэджэныгъэ» 
лъэпкъ проектым къыщыгъэлъэгъуахэр и лъабжьэу. 

КЪУАЖЭМ дэта школыжьым и унэр 1937 гъэм яухуауэ щы-
тащ. Абы иIэ Iэмалхэр хурикъуртэкъым ныбжьыщIэхэр пщэд-
джыжьыкIуэ защIэу егъэджэным. Апхуэдэ унафэ ищIауэ щы-
тащ къэралым и Iэтащхьэм: 2025 гъэм ирихьэлIэу егъэджэны-
гъэ IэнатIэм и IуэхущIапIэ псори пщэдджыжьыкIуэ защIэу 
еджэну. А унафэр ягъэзащIэу, къуажэм дэт школым екIуа-
лIэхэр дызэрыт гъэ еджэгъуэм и пэщIэдзэ мазэ лъандэрэ 
пщэдджыжьыкIуэ защIэу йоджэ. Апхуэдэ IэмалыфIхэр зиIэ 
хъуа школыщIэр къатитIу зэтетщ, метр зэбгъузэнатIэу мини 10 
еубыд. Абы щоджэ сабий 394-рэ, абыхэм ящыщу 34-р езанэ 
классым щIэсщ. 

ЕджапIэщIэм хэтщ предмет зэмылIэужьыгъуэхэм хуэщIа, 
зыхуей псомкIи къызэгъэпэща пэшу 30, спортым зыщыхуа-
гъасэу 2, зэIущIэхэр щебгъэкIуэкI хъуну пэшышхуэ, цIыху 
 310-м ятещIыхьауэ, еджакIуэ 210-рэ зэуэ зыщIэхуэну шха-
пIэшхуэ, мединэ пэшхэр. Зэпэщщ химиемкIэ, физикэмкIэ, 
 хамэ къэралыбзэхэмкIэ, информатикэмкIэ пэшхэр. Къинэ  -
мы щIауэ, школ пщIантIэри, абы къедза Iэшэлъашэри екIуу 
зэ лъы Iухащ, къабзэщ. НыбжьыщIэхэр футбол, баскетбол 
 щы джэгу губгъуэ цIыкIухэри иIэщ. Апхуэдэу школым унейуэ 
иIэщ и трансформатор станцэ цIыкIуи хуабагъэр къыздикI 
 IэнатIи.  

Москва щекIуэкI «Урысей» дунейпсо гъэлъэгъуэныгъэм «Узыншагъэ» фIэщыгъэм 
щIэту щызэхэта зэхыхьэм щагъэлъэпIащ «Узыншагъэр хъумэн» лъэпкъ проектым 
хыхьэу «ЦIыхухэм япэ медицинэ дэIэпыкъуныгъэхэр щрат IуэхущIапIэхэр къэ-
гъэщIэрэщIэжын» программэр гъэзэщIэнымкIэ ехъулIэныгъэфIхэр къэзыгъэлъэгъуа 
щIыналъэхэр.

УРЫСЕЙМ и Правительствэм а унэтIыныгъэмкIэ нэхъыфIу къыхигъэщIа щIыналъи 10-м 
ящыщщ Къэбэрдей-Балъкъэр Республикэри. ЩIыналъэм и унафэщIым хуэгъэза фIыщIэ 
тхылъыр КъБР-м узыншагъэр хъумэнымкIэ и министр Къалэбатэ Рустам къритыжащ УФ-м 
и Правительствэм и УнафэщIым и къуэдзэ Голиковэ Татьянэ.

Псыхъурей дэт сабий гъэсапIэм къуа-
жэхэм сыт и лъэныкъуэкIи зегъэужьын 
программэм хыхьэу щрагъэкIуэкIа зэгъэ-
пэщыжыныгъэхэр яухащ. Иджыпсту а 
 Iуэ хущIапIэм йокIуалIэ сабий 200-м 
 нэблагъэ.

«ДИ ПРЕЗИДЕНТ Путин Владимир мызэ-
мытIэу жиIащ зи школ кIуэгъуэ мыхъуахэм 
щадэлажьэ IэнатIэр егъэфIэкIуэныр де-
мографие политикэм и унэтIыныгъэ нэ-
хъыщхьэу зэрыщытыр. Ди мурадщ респуб-
ликэм ит апхуэдэ IуэхущIапIэ псори зыхуей 
хуэдгъэзэжыну, щIыналъэ программэр му-
ниципалитетхэм я дэIэпыкъуныгъэкIэ идо-
гъэфIакIуэ», - жиIащ КъБР-м и Iэтащхьэ 
КIуэкIуэ Казбек.

Сабий гъэсапIэм и унэр 1983 гъэм яухуауэ 
щытащ икIи зэгъэпэщыжыныгъэ лэжьыгъэ-
шхуэ хуэныкъуэт. Iуэхур нэгъэсауэ зэры-
зэфIахыным иужь ихьащ икIи унэм и инже-
нер кIапсэхэр, бжэ, щхьэгъубжэ блыпкъхэр 
зэрахъуэкIащ, унащхьэр яхъуэжащ, пщэфIа-
пIэр зэрагъэпэщыжри, IэмэпсымэхэмкIэ 
къызэрагъэпэщащ, пэш кIуэцIхэр хуабэу 
щытын папщIэ щIыб блынхэр зыхуей хуагъэ-
защ. ГъэсапIэр къызэрагъэпэщащ унэлъа-
щIэхэмкIэ, сабийхэр зэрыджэгун, абыхэм 
зэрадэлэжьэн тхылъхэмрэ Iэмэпсымэхэм-
кIэ.

Сабий IуэхущIапIэм и пщIантIэри зэпэщ 
ящIащ - щащIащ джэгупIэ утыкущIэхэр. Абы 
екIуалIэ цIыкIухэми щылажьэхэми пап щIэ 
тыншыпIэхэм къыхузэрагъэпэщащ.

КъБР-м и Iэтащхьэ КIуэкIуэ Казбек Хэкум и хъу-
макIуэм и махуэм «ЩIыхьым и мафIэ мыужьых» мемо-
риалым удз гъэгъахэр трилъхьащ. 

ДАУЭДАПЩЭМ хэтащ КъБР-м и Парламентым и 
УнафэщI Егоровэ Татьянэ, КъБР-м и Правительствэм и 
УнафэщI Мусуков Алий, къэрал къулыкъущIэхэр, хабзэ-
хъумэ IуэхущIапIэхэм я лIыкIуэхэр, ветеранхэр, юнармейц-
хэр. 

ПэкIум хэтахэр зауэм хэкIуэдахэм я фэеплъу дакъи-
къэкIэ щыму щытащ. А махуэ дыдэм щIыналъэм и 
УнафэщIым дзэ Iуэху хэхам хэтхэм мы псалъэхэмкIэ за-
хуигъэзащ: «Ди хэкуэгъу лъапIэхэ, ди къуэшхэ, иджыпсту 
дзэ Iуэху хэхар щекIуэкI щIыпIэхэм щыIэ псоми зыфхузо-
гъазэ! Си псэм къыбгъэдэкIыу Хэкум и хъумакIуэм и ма-
хуэмкIэ сынывохъуэхъу! Дэ фэркIэ догушхуэ! ИкIэщIыпIэкIэ 
текIуэныгъэр къыфIэрыхьэу, щхьэж фи жьэгу пащхьэм 
фыкъекIуэлIэжыну сынывохъуэхъу! ФIыщIэ фхузощI!».

КъБР-м и Парламентыр илъэс 30 
зэрырикъуам и щIыхькIэ, курыт школхэм 
щрагъэкIуэкIа зэхьэзэхуэхэм щытекIуахэр 
дыгъуасэ щагъэлъэпIащ республикэм и 
хабзэубзыху орган нэхъыщхьэм. Iуэхур 
къызэрагъэпэщащ КъБР-м и Парламен-
тым ЕгъэджэныгъэмкIэ, щIэныгъэмрэ 
щIалэгъуалэм я IуэхухэмкIэ и комите-
тымрэ республикэм Егъэджэныгъэмрэ 
щIэныгъэмкIэ и министерствэмрэ.

ЗЭХЫХЬЭР къызэIуихащ КъБР-м и Парла-
ментым ЕгъэджэныгъэмкIэ, щIэныгъэмрэ 
щIалэгъуалэм я IуэхухэмкIэ и комитетым и 
унафэщI Емуз Нинэ. 

- Нобэ ди гуапэщ мы Iуэхум хэта псори 
дызэрызэхуэсыжар: къызэгъэпэщакIуэхэри, 
ныбжьыщIэхэри, абыхэм я адэ-анэхэри, де-
путатхэри, - жиIащ Емузым. - Республикэм и 
хабзэубзыху орган нэхъыщхьэр илъэс 30 
зэрырикъуар ди щIыналъэм и жылагъуэ-по-
литикэ гъащIэми къэрал псоми дежкIэ мы-
хьэнэшхуэ зиIэ Iуэхугъуэщ. Абы ехьэлIа 
щIэныгъэ конференцхэр, «стIол хъурейхэр», 
зэхыхьэхэр, спорт зэпеуэхэр, нэгъуэщI гъэ-
щIэгъуэн куэди республикэ школхэм, Сабий-
хэмрэ щIалэгъуалэмрэ я «Дыгъэпс къалэ» 
академием, Къэбэрдей-Балъкъэр къэрал 
университетым, Къэбэрдей-Балъкъэр къэ-
рал мэкъумэш университетым щекIуэ кIащ. 
Абы къыхэкIыу нобэ Iэмал диIэнущ усэ нэ-
хъыфIу къеджэхэм дедэIуэну, ди сурэтыщI 
ныбжьыщIэ нэхъ Iэзэхэр, хабзэгъэув Iуэху-
хэм зи еплъыкIэ къыщызыгъэлъагъуэ ди 
щIалэгъуалэм дахэплъэну, фIыщIэ яхуэт-
щIыну. 

Емуз Нинэ зэрыжиIамкIэ, районхэм ще-
кIуэкIа зэпеуэхэм цIыху 500-м нэс, зэхьэзэ-
хуэхэм я щIыналъэ Iыхьэхэм - цIыху 70-м 
щIигъу хэтащ. «Дызыхуеяр республикэм и 
хабзэубзыху орган нэхъыщхьэм теухуауэ 
щIалэгъуалэм нэхъыбэ къедгъэщIэнырщ», - 
дыщIигъуащ абы.

Депутатхэм щIыхь тхылъхэмкIэ ягъэпа-
жащ республикэ зэпеуиплIым - усэ гъэхуауэ 
къеджэнымкIэ «Си Хэкум сропагэ», Къэбэр-

дей-Балъкъэрым парламентаризмэр зэры-
щызэфIэувамрэ зэрызыщиужьамрэ теу-
хуауэ щIэныгъэ лэжьыгъэ нэхъыфI тхыным 
теухуауэ, сурэт щIынымкIэ «Закон и право», 
эссе тхынымкIэ «XXI лIэщIыгъуэм и хабзэу-
бзыху лэжьакIуэ» зи фIэщыгъэхэм - щы-
текIуахэр. 

КъБР-м и Парламентым и УнафэщIым и 
къуэдзэ Жанатаев Сэлим ныбжьыщIэхэм я 
текIуэныгъэхэмкIэ ехъуэхъуащ икIи къыхи-
гъэщащ КъБР-м и Парламентым и илъэс 
30-м теухуауэ щыта республикэ зэпеуэхэм 
хэкупсэ гъэсэныгъэ мыхьэнэ зэраIар. Ар 
щIалэгъуалэм ехъуэхъуащ адэкIи ехъулIэны-
гъэшхуэхэр яIэну, я гум фIэфI IэщIагъэ къы-
хахыну.

Республиикэм и хабзэубзыху орган нэ-
хъыщхьэм и жэрдэмкIэ екIуэкIа зэпеуэхэм 
хэтахэми, унэтIакIуэхэми, адэ-анэхэми фIы-
щIэ яхуищIу къэпсэлъащ КъБР-м и Парла-
ментым и УнафэщIым и къуэдзэ Къардэн 
Мурат. «ЩIэ гуэр къызэрыфщIэным сыт 
щыгъуи фыхуэпабгъэу фыщытыну сыхуейт. 
ДяпэкIи зэпеуэ гъэщIэгъуэн куэд екIуэкIыну-
щи, абыхэми нэхъ жыджэру фыхэтыну фы-
къыхузоджэ. Дапщэщи текIуэныгъэ къэвмы-
хьми, апхуэдэхэм фи зэфIэкIым, къэу хьым 
зэрыхагъахъуэр зыщывмыгъэгъуп щэ». 

ЩIалэгъуалэм ехъуэхъуащ КъБР-м и Пар-
ламентым и депутатхэу Бечеловэ Людмилэ, 
Киреевэ Надеждэ сыми. 

Къызэхуэсахэм Хэкум теухуа усэхэм гъэ-
хуа уэ къахуеджащ «Си Хэкум сропагэ» щIы-
налъэ зэхьэзэхуэм щытекIуахэу Рахаевэ Да-
ринэ (Налшык къалэм дэт курыт еджапIэ 
№9-м и 8-нэ классым щIэс), Дыгъужь Да-
ринэ (Малкэ къуажэм и курыт школ №3-м и 
10-нэ класс), Ковальчук Александрэ (Про-
мыш ленность псынщIэмкIэ Налшык колле-
джым и япэ курс), Табаксоевэ Сабинэ (Хьэ-
бэз къуажэм и курыт еджапIэм и 11-нэ 
класс), Iусейн Миленэ (Акъбащ Ипщэ къуа-
жэм и курыт школым и 11-нэ класс), Чабда-
ров Расул (Налшык къалэм и курыт еджапIэ 
№15-м и 10-нэ класс). 

БАГЪЭТЫР  Луизэ.

Удз  гъэгъахэр  тралъхьэ

УФ-м и Президентым и 
полномочнэ лIыкIуэу 
 КИФЩI-м щыIэ Чайкэ Юрий 
лэжьыгъэ IуэхукIэ Налшык 
къэкIуащ икIи КъБР-м и Iэ-
тащхьэ КIуэкIуэ Казбек хуэ-
защ. КъулыкъущIэхэр тепсэ-
лъыхьащ 2023 гъэм хэгъэ-
гум и щыIэкIэ-псэукIэм, эко-
номикэм зэрызаужьам, 
лъэпкъ проектхэр гъэзэщIа 
зэрыхъум. Апхуэдэуи и 
гугъу ящIащ Украинэм 
щекIуэкI дзэ Iуэху хэхам 
щыIэхэмрэ абыхэм я уна-
гъуэхэмрэ зэрадэIэпыкъу 
щIыкIэм. 

КIУЭКIУЭ Казбек къулыкъу-
щIэр щигъэгъуэзащ нэгъабэ 
ди республикэм зригъэхъулIа-
хэм. КъызэрабжамкIэ, ди 
 лъахэм къыщыщIагъэкIахэм 
я индексыр проценти 103,8-рэ 
мэхъу, мэкъумэш IэнатIэм 
2023 гъэм къыщалэжьахэм я 
индексыр проценти 10,1-кIэ 
хэхъуащ, ухуэныгъэм щызэ-
фIагъэкIа лэжьыгъэхэр про-
центи 105,9-рэ мэхъу, цIыху-
хэм пщIэкIэ хуащIа Iуэху-
тхьэбзэхэр - процент 113,9-рэ, 
сату IэнатIэм - проценти 

Зыужьыныгъэм и пщалъэхэр
109,4-рэ шхапIэхэм проценти 
129,4-рэ къыщалэжьащ. Нэ-
гъабэ щIышылэ-щэкIуэгъуэ 
мазэхэм улахуэр сом 38 510-
рэ хъуащ (проценти 112,9-рэ). 
Республикэ бюджетым ула-
хуэм хухих ахъшэ бжыгъэр 
проценти 8,3-кIэ нэхъыбэ 
 хъуащ. 

Республикэм зыщы зыплъы-
хьыну къакIуэм я бжыгъэр 
про цент 26,3-кIэ хэхъуащ, 
абы  хэм Iуэхутхьэбзэу хуащIэ-
ри процент 19,3-м нэсащ. Хьэ-
рычэт Iуэху мащIэмрэ ику 
итым рэ проценти 10-кIэ нэ-
хъыбэ хъуащ, а IэнатIэм пэ-
рытхэм я бжыгъэр процент 
16,5-кIэ хэхъуащ.

Республикэм езым къи-
лэжьыжыр проценти 110,5-рэ 
мэхъу, ар сом мелард 18-м 
ноблагъэ. 2022 гъэм еплъыт-
мэ, сом мелард 1,7-кIэ нэ-
хъыбэщ. Республикэм и 
 бюджет зэхэлъыр сом ме-
лард 70 мэхъу, 2018 гъэм 
елъытауэ ар тIукIэ нэхъыбэщ. 

Налогрэ налогым щымыщ 
хэхъуэу сом мелард 24,8-рэ 
къыIэрыхьащ, ар ипэ ит 
илъэсым елъытауэ сом ме-
ларди 2,5-кIэ нэхъыбэщ. 

КIуэкIуэмрэ Чайкэрэ тепсэ-
лъыхьащ лъэпкъ проектхэр 
гъэзэщIа зэрыхъум, ахэр и 
чэзум зэрызэфIагъэкIым, 
иджыпсту ухуэныгъэ пщIы 
бжыгъэхэр зэрекIуэкIыр къы-
хагъэщащ. 

2024 гъэм ныбжьыщIэ 
9689-рэ зыщIэхуэну шко-
лыщIэ 16 къызэIуахыну я му-
радщ, абыхэм ящыщу тIур - 
Сэрмакърэ Прохладнэрэ 
къыщызэIуахакIэщ. 

ЦIыху 6618-рэ зыщIэхуэ 
еджапIэ 13 зыхуей хуагъэ-
зэжынущ, 6-м и бжэхэр мы 
гъэм къы зэIуахыжынущ, 7-р - 
2025 гъэм. НэхъапэIуэкIэ 
школ 40 къа гъэщIэрэщIэжащ, 
ныб жьы щIэ 20388-рэ щIэхуэу. 

Узыншагъэр хъумэн Iэна-
тIэм щытепсэлъыхьым жаIащ 
2024 гъэм сымаджэщ 12-м 
зэрелэжьынур, абыхэм ящы-
щу Налшык къалэ дащIыхь 
поликлиникэщIэр къызэры-
зэIуахынур. 2025 гъэм ирихьэ-
лIэу 17-р зыхуей хуагъэ зэ жы-
нущ, абыхэм ящыщщ онко-
диспансерри. 2023 гъэм сы-
маджэщ 12 зы хуей- зы хуэфI   -
хэмкIэ къызэрагъэпэщащ. 

Мы гъэм Республикэ клини-

кэ сымаджэщым и приёмнэ 
къудамэр къызэIуахынущ, 
Мыл уардэунэмрэ ЩIалэ гъуа-
лэм я творчествэмкIэ унэм рэ 
къызэIуахыну я мурадщ. 

Къуажэхэм зэрызрагъэужь 
программэмкIэ, сом мелуа-
ни 170-рэ трагъэкIуэдэнущ 
мы быхэм: Тырныауз зыхуей 
щыхуагъэзэнущ спорт шко-
лыр, лицей №1-м зи школ 
кIуэгъуэ мыхъуахэр щаIыгъ и 
къудамэр, сабийхэмрэ ныб-
жьыщIэхэмрэ я зэчийм зы щ-
рагъэужь центрыр, апхуэ-
дэуи псыхэр зэрыкIуэ бжьа-
мийхэр яхъуэжынущ. Iуа-
щхьэмахуэ жылэм Щэн-
 хаб зэмкIэ и унэмрэ спорт 
школымрэ я бжэ хэр щызэIу-
ахынущ, Щхьэ лыкъуэ - спорт 
комплексымрэ футбол губ-
гъуэрэ, Псыхъурей Щэнхаб-
зэмкIэ унэ къыщызэ-
Iуахынущ. Ахэр псори 2023 
гъэм ухуэн ирагъэжьащ. 

«Культурная среда» лъэпкъ 
проектымкIэ, 2024 гъэм Сэр-
макъ, Октябрьскэм, Малкэ 
дэт щэнхабзэмкIэ унэхэр зы-
хуей хуагъэзэжынущ. 2023 
гъэм зэрагъэпэщыжащ ап-
хуэдэ унэу плIырэ гъуаз-

джэмкIэ школищрэ. 
2024 гъэм щIыналъэ, хэ-

гъэгу гъуэгу километри 140-
рэ зыхуей хуагъэзэжынущ. 
Шэджэм - Булунгу II гъуэгур 
иджыпсту зэрагъэпэщыж 
Iыхьэ нэхъ инхэм ящыщщ. 

2023 гъэ пщIондэ мыхьэнэ-
шхуэ зиIэ проектхэр гъэзэ-
щIэным сом меларди 149-рэ 
хуаутIыпщынущ. Абы щыщу 
сом меларди 132-р бюдже-
тым щымыщ ахъшэщ. Къыхэ-
гъэщыпхъэщ лэжьапIэ Iэна-
тIэу 4450-рэ къызэрыунэхуну-
ри. Фигу къэдгъэкIыжынщи, 
а проектым хохьэ илъэс хъу-
рейкIэ лажьэ «Эльбрус» 
зыплъыхьакIуэ-зыгъэпсэхупIэ 
IуэхущIапIэр, Кавказ Ищ-
хъэрэ федеральнэ щIына-
лъэм щынэхъ ин дыдэ хуа-
бэщыр, Налшык къалэ и    
микрорайоныщIэхэр, ИТ-пар-
кыр, Тырныауз щIыуэпс хъу-
гъуэ фIыгъуэхэр къыщы щIэ-
хыныр. А проектхэр зэрыра-
гъажьэрэ мылъкуу къыха-
лъхьар зэхэту сом мелард 
26,7-рэ мэхъу, абы щыщу 
22,2-р бюджетым щымыщ 
ахъшэщ. НобэкIэ лэжьапIэ Iэ-
натIэу 800 диIэ  хъуащ абыхэм 
я фIыгъэкIэ. 

Чайкэ Юрий Налшык щри-
гъэкIуэкIащ гъатхэпэм и 15 - 
17 махуэхэм екIуэкIыну прези-
дент хэхыныгъэхэм зэрызы-
хуа гъэхьэзырым теухуа зэIу-
щIи. 

НэхъыфIхэм  ящыщщ

«Егъэджэныгъэ»
пэхуэщIэр и лъабжьэу

ШколыщIэм и
бжэхэр къызэIуех

Сабий  гъэсапIэр  зэрагъэпэщыж

«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

ЛДПР-м къыбгъэдэкIыу президент хэхыны-
гъэм хэтыну зыкъэзыгъэлъагъуэм и программэ 
егъэхьэзыр. Сыт щхьэкIэ? Урысейм ит парт нэ-
хъыжьхэм язу щыт ЛДПР-м езым и программэ 
иIэжщ. Партыр къызэзыгъэпэща Жириновский 
Владимир апхуэдэ дэфтэрхэм гулъытэ хэха ща-
хуищIырт цIыхубэ политикэмрэ ди цIыхухэм за-
щIэгъэкъуэн зэрыхуеймрэ. Ди хэхыпIэ штабым 
Жириновскэм илъэс 30-м щIигъукIэ игъэхьэ-
зырахэр, ди цIыхухэм илъэситIым и кIуэцIкIэ 
къы джаIахэр зэщIикъуэжри, программэм и те-
гъэщIапIэхэр иубзыхуауэ аращ. ЩIыналъэхэм 
зегъэужьын, щыпсэу щIыпIэм емылъытауэ, 
цIыхухэм я псэукIэр тынш щIын зэрыхуейрщ 
абыхэм щыщу нэхъыщхьэр. Хэхыныгъэ пIалъэр 
екIуэкIыху, дэ мин бжыгъэкIэрэ цIыхухэм зэIу-
щIэхэр ядедгъэкIуэкIынущ икIи ди жэрдэм псоми 
дытепсэлъыхьынущ. Лъабжьэу къэтщтэну про-
граммэр цIыхухэм я гъусэущ къызэрыхэтхынур. 
Дэтхэнэ зыми и Iуэху еплъыкIэм мыхьэнэ иIэщ.

Щыпсэун яIэкъыми,
нэгъуэщIыпIэ мэIэпхъуэ

ПсэупIэ зэгъэпэщыныр щIыналъэхэм щекIуэкI 
политикэм унэтIыныгъэ пажэу хэтыпхъэщ. Нэхъ 
пасэу къащта псэупIэ программэхэм уеплъмэ, 
абыхэм ящыщу зыри и кIэм намыгъэсауэ жыпIэ 
хъунущ. Ипэрей дэфтэрхэм хэта щыуагъэхэр 
 щыгъэзэкIуэжа псэупIэ программэщIэ ды-
хуейщ.  Къэрал программэщIэхэр щагъэхьэзыр-
кIэ, ар тегъэщIапIэ нэхъыщхьэу щытыпхъэщ.  
Ауэ куэд рэ дэр дыдэм дгъэунэхуахэр къы щыд-
мыгъэщ хьэпэ къытхуохуэ. Урысейм зэпымыууэ 
зиужьу, къэщIэрэщIэжу щытын хуейщ. Пэжщ, 
унэу яухуэ бжыгъэм хохъуэ. Ауэ сыт хуэдэ щIы-
налъэхэра ар къыщыхъур? Агломерацэ нэхъ ин-
хэрщ - Мэзкуу, Санкт-Петербург, Краснодар 
хуэдэ къалэхэм. Абы дэчых зиIэ ипотекэ къе-
Iыпхынуи нэхъ ущытогушхуэ. Урысейм и ина-
гъым тещIыхьауэ, дэ делэжьын хуейщ цIыхухэр 

къэралым и щIыпIэ псоми зэридгъэтIысхьэным. 
ЗэкIэ къэбгъэщ хьэпэ хъуну щIыхэр зэрымащIэм 
апхуэдэ Iэмал къыдитыркъым. Ар гъэщIэгъуэну 
къытщыхъуу щытми. ЩIыпIэщIэхэр къэтIэтып-
хъэщ. Дэ до лъагъу къэрал ухуэныгъэхэм эконо-
микэр зэрыригъэфIакIуэр. Урысейм щыпсэухэм 
я нэхъыбэм унагъуэм и къарур унэ зэраIэм            
ирапх. Хамэ къэралхэм унэ хьэзырхэр щащIу Iэ-
малыщIэхэр щызокIуэ. Илъэсих дызыхуэкIуэм 
цIыхухэр зы хуэ ныкъуэ унэхэмкIэ къызэд-
гъэпэщыфынущ, финанс Iэмалхэр къэд-
гъэщхьэпэу. ЗэкIэ цIыху мелуанхэм ипотекэ 
къащ тэфыркъым. Сабий зиIэхэм процент 
зытемылъ ссудэ епт зэрыхъуну Iэмалхэм до-
лэжь. ПсэупIэкIэ зыхуей хуэмызар нэхъ 
псынщIэу сымаджэ зэрыхъум гу лъатащ. 
Лъэпкъыр хъума щыхъунур ар псэупIэфIкIэ 
къызэбгъэпэщмэщ. Иныкъуэ цIыхухэр зэрып-
сэум уеплъмэ, уи щхьэфэцым зресэ. Зэрытху-
зэфIэкIым хуэдэу дадоIэпыкъу апхуэдэхэм. 

ЛДПР-р  цIыхубэм  йочэнджэщ

Зыхуей  хуэзэу  екIуэкIынущ

Дзэлыкъуэ  щIыналъэр 
сыткIи  къулейщ

(КIэухыр. ПэщIэдзэр 1-нэ нап.).

- Нобэ мыбдежым щызэрихьэлIахэм, 
хьэщIэхэми хэгъэрейхэми, зыфхуэзгъазэу 
къыхэзгъэщынут районым ди нобэрей ма-
хуэшхуэр Хэкум и къыщхьэщыжакIуэхэм я 
махуэм зэрытехуар дэркIэ гуфIэгъуэ тIуащIэу 
зэрыщытыр. Дзэлыкъуэ районыр къы зэ ры-
зэрагъэпэщрэ илъэси 100 зэрырикъуар тхы-
дэм и пщалъэмкIэ мащIэми, а лъэхъэнэм 
къриубыдэу мы щIыналъэм къы щыхъуа зэ-
хъуэкIыныгъэхэр дэркIэ куэ дыщэщ. Дауи, ар 
псом япэрауэ, зи фIыщIэр ди япэ ита нэ-
хъыжьыфIхэрщ. Зэрыгу рыIуэгъуэщи, дызы-
щы гуфIыкI ехъулIэныгъэхэм хуэдэ зиIэр Дзэ-
лыкъуэ районым и закъуэкъым, атIэ, ды зы-
щыщ республикэри, зэрыщыту къатщтэмэ, 
ап хуэдэщ. Ауэ щыхъукIи, Къэбэрдей-Балъ-
къэрми ар зы хэт къэралышхуэми адэкIи зы-
дужьыну, ма мырыгъэр щIыналъэм дяпэкIи 
щытепщэну сохъуахъуэ! 

Джатэ Руслан и псалъэм иужькIэ, пэ шыш-
хуэм щIэсахэм ирагъэлъэгъуащ Дзэ лыкъуэ 
щIыналъэм илъэсищэм и кIуэцIкIэ къикIуа 
гъуэгуанэр зыхуэдэм тегъэп сыхьа фильм 
кIэщI цIыкIур. Къызэхуэсахэм ар ягу зэрыри-
хьам и щыхьэтт, и кIэу  хым Iэгуауэ ин зэры-
хуаIэтар. ДызэрегупсысамкIи, дэфтэрхэм 
къы хахыжа сурэтхэмрэ тхыгъэжьхэмкIэ зэ-
ры щIэгъэбыдар арагъэнт псоми ягу къэ зы-
хьэхуар. 

ЗэIущIэм къыщыпсэлъащ КъБР-м и Пра-
ламентым и унафэщI Егоровэ Татьянэ, рес-
публикэм и Жылагъуэ палатэм и тхьэмадэ 
Берд Хьэзрэталий, Къэбэрдей-Балъкъэрым 
цIыхухэм я хуитыныгъэхэр хъумэнымкIэ 
уполномоченнэу щыIэ Зумакулов Борис. 
Иужьрейм и псалъэр гукъэкIыжхэмкIэ 
гъэнщIат, абы къыхэкIыуи жиIахэр къызэхуэ-
сахэм щIэщыгъуэ ящыхъуат, я гукъыдэжми 
нэхъри зы къригъэIэтат. 

- 1962 гъэм, иджыри сыщIалащэу, сы пэ-
мып лъэххауэ, комсомолым и Къэбэрдей-
Балъ къэр къудамэм и унафэщIу сагъэуват. 
Япэу сыздэкIуэн хуейуэ къысхуагъэувар Дзэ-
лыкъуэ районыр арат. А зэманым хэтыт ма-
шинэ зиIэр? МащIэ дыдэт. Налшык къы-
щежьэ япэ автобусымкIэ сыкъыдокI. Сы-     
къос. Зыри сцIыхукъым, зыми сыщыгъуазэ-
къым. Комсомолым и район комитетыр 
къызогъуэт. УнафэщIым и пэшым сыбгъэдо-

хьэри, гъэбыдащ. Бжащхьэм кIэрыгъэпщIа 
тхылъымпIэм итыр «Нартыхум сыщыIэщ!» 
псалъэхэрщ. «Уарэ!» жызоIэри, кIэлъыкIуэ 
бжэм сыIуохьэ. АрщхьэкIэ, абыи а псалъэ 
дыдэхэр зытет тхылъымпIэм хуэдэщ кIэры-
гъэпщIар. А напIэзыпIэм сызэгупсысари 
гъэщIэгъуэнщ: зауэшхуэм и лъэхъэнэм 
 къулыкъу зыIыгъхэм я бжэхэм кIэратхэу щы-
та псалъэхэу «Псори фронтым кIуащ!» жы-
хуиIэрщ. Ауэ щыхъукIи, зи гугъу сщIари и 
щыхьэтщ дзэлыкъуэдэс дэтхэнэми къра-
хьэжьэ сыт хуэдэ IуэхугъуэфIри езым ейм 
хуэдэу къызэрилъытэм. А лъэхъэнэм къызэ-
рекIуэкIар аращи, Дзэлыкъуэ районым хуэ-
гъэзауи, зэрыщыту Къэбэрдей-Балъкъэ-
рым дежкIи, гъавэр и чэзум къызэрырахьэ-
лIэжын Iуэхум нэхърэ нэхъыщхьэ щымыIэу 
къалъытэу щытащ. Арати, партым и район 
комитетым и япэ секретарыр зыщIэсыр къэс-
лъыхъуэу къыздэскIухьым, щIалэ бжьы-
фIэшхуэ къысхуокIуэ. Сэлам нэужьым, «ухэт-
усыт?» жиIэу щыщIэупщIэм, къыгурызо-
гъаIуэ комсомол IуэхукIэ сыкъызэрыкIуар. 
«Мыбдежым зыри щыбгъуэтынукъым, псо-
ри нартыхум щыIэщ. Сэри абыхэм сахы-
хьэнущи, ухуеймэ уздэсшэнщ!» щыжиIэм, 
арэзы сытохъуэ. ДыщызэрыцIыхум, Дохъу-
шокъуэ Мусэу къыщIокI. Арати, сы къонэри, 
тхьэмахуэ псокIэ адрейхэм садэ щIыгъуу, 
губгъуэм ситащ, нартыхур щы зэ щIэскъуэжу. 
Ауэ щыхъукIи, схужыIэнущ сэри Дзэлыкъуэ 
районым и зыужьыныгъэм, нэ гъуэщI мыхъу-
ми, зы мащIэ гуэркIэ си  гуащIэ есхьэлIа-               
уэ.

Зумакулов Борис и гушыIэ-гукъыдэжым 
дыщIигъуу, зэIущIэм щIэсахэм захуигъэзащ 
УФ-м и Къэрал Думэм и депутат Геккиев 
 Заур. Ар кIэщIу тепсэлъыхьащ Дзэлыкъуэ 
 районым ныбжьэгъу куэд зэрыщиIэми, щIы-
налъэр щIыуэпскIэ зэрыкъулейми, социаль-
нэ хуэIухуэщIэхэмкIэ зэрызэгъэпэщами, 
цIыху хэм я псэукIэр зэрыщефIакIуэми. 

Къэбэрдей-Балъкъэрым и Iэтащхьэм, рес-
публикэм и Правительствэм, Парламентым, 
Жылагъуэ палатэм, район администрацэм, 
нэгъуэщIхэми къабгъэдэкIыу щIыхь тхылъ-
хэр иратащ зи гуащIэкIи зи лэжьыгъэкIи            
нэхъ къы хэжаныкIауэ къалъытэхэм. 

Зэхыхьэм и етIуанэ Iыхьэр концерткIэ яухащ. 
КЪУМАХУЭ  Аслъэн.

Сурэтхэр Елъкъэн Артур трихащ.

КъБР-м и Iэтащхьэ КIуэкIуэ Казбек хэтащ 
Бахъсэн районым хыхьэ Куба къуажэм 
«Узыншагъэр хъумэн» лъэпкъ проектым 
хыхьэу «ЦIыхухэм япэ медицинэ дэIэпы-
къуныгъэхэр щрат IуэхущIапIэхэр къэгъэ-
щIэрэщIэжын» программэмкIэ щаухуа 
доху тыр амбулаторэщIэр къызэрызэIуа-
хым иращIэкI зэхыхьэм. 

РАЙОНЫМ щыпсэухэм защыхуигъазэм, 
КIуэкIуэ Казбек къыхигъэщащ Урысейм и 
Президент Путин Владимир и жэрдэмхэм я 
фIыгъэкIэ къэралым, апхуэдэуи республи-
кэм и цIыхухэм яхуэщхьэпэн Iуэху куэд нобэ 
зэрагъэзащIэр.

«Куба къуажэр къапщтэмэ, лъэпкъ про-
ектхэм япкъ иткIэ абы щаухуащ сабий гъэса-
пIэ, иджырей школ, гъуэгухэр къыщагъэ-
щIэрэщIэжащ, уэрамхэм уэздыгъэхэр щы-
фIадзащ. Мис апхуэдэу сыт и лъэныкъуэкIи 
зыхуей хуэзэу социальнэ IуэхущIапIэхэр 
къызэгъэпэща зэрыхъум егъэлеяуэ сыщогу-
фIыкI», - жиIащ КIуэкIуэ Казбек.

Амбулаторэр щылэжьащ 1949 гъэм яухуа 
унэм икIи ар кхъахэ дыдэ хъуат. УнэщIэр сыт 
и лъэныкъуэкIи зэпэщу яухуащ, зыхуэныкъуэ 
IэмэпсымэхэмкIэ, унэлъащIэхэмкIэ къызэ-
гъэпэщащ, гъуэгугъэлъагъуэхэр хуащIащ. 
Дохутырхэр щылажьэ, сымаджэхэм щеплъ, 
щеIэзэ пэшхэр псоми я тыншыпIэм хуэщIауэ 
щытщ. Амбулаторэм къепха щIыналъэри 
зэIузэпэщ ящIащ.

IуэхущIапIэм япэ медицинэ дэIэпыкъу-
ныгъэ щрат къуажэдэс мини 5-м щIигъум, 
махуэ лэжьэгъуэм абы екIуэлIэфынущ цIыху 
50. Абы хэтщ участковэ IэнатIэр, цIыхухэм 
 махуэкIэ щеIэзэ къудамэ, стоматологие, фи-
зиотерапевт пэш, медицинэ дэIэпыкъуэгъу 
псынщIэмкIэ пост, лабораторэ.

А махуэм республикэм и адрей щIына-
лъэхэми къыщызэIуахащ цIыхухэм япэ ме-
дицинэ дэIэпыкъуныгъэ щрат IуэхущIапIэу 
5. Апхуэдэу Октябрьскэ къуажэм фельд-
шер-акушер пункт щаухуащ. Чыщбалъкъ, 
Джэрмэншык, Янтарнэ жылэхэм дэт ам-
булаторэхэр зэращI лъандэрэ иджы япэу 
зыхуей хуэзэу зэрагъэпэщыжащ. ЩIыналъэ-
хэм зэдай, узы фэ зэмылIэужьыгъуэхэр 
зыпкъ  рытхэм ще Iэ зэ сымаджэщым и по лик-
линикэ къудамэр сы маджэщ къалэ цIы кIум 
и пщIантIэм ягъэ Iэпхъуэжащ. Ар щы ла жьэ 
унэр сыт и лъэныкъуэкIи къагъэ щIэрэ  щIэж-
ри, иджырей поликлиникэ жып хъэ  щIэм ира-
гъэуващ.

Зи гугъу тщIа жылэхэм псори зэхэту цIыху 
мин 42-м щIигъу щопсэу. ЦIыхухэм медицинэ 
дэIэпыкъуныгъэхэр щыхуащIэ IуэхущIапIэхэр 
къэгъэщIэрэщIэжыным и къалэн нэхъыщ-
хьэр жылагъуэм фIагъ лъагэ зиIэ Iуэхутхьэб-
зэхэр егъэгъуэтынырщ.

КIуэкIуэ Казбек къагъэщIэрэщIэжа меди-
цинэ IуэхущIапIэхэм я лэжьакIуэхэм ехъуэ-
хъуащ я лэжьыгъэкIэ, зэфIэкIкIэ ехъулIэны-
гъэхэр яIэну.

Медицинэ IуэхущIапIэу 6 къызэIуах

УРЫСЕЙМ и президент хэхыныгъэхэр зыхуей 
хуэзэу йокIуэкI. Iуэхур апхуэдэу зэпIэзэрыту 
зэры щытыр щыхьэт тохъуэ УФ-м и ХэхакIуэ ко-
миссэ Нэхъыщхьэм и лэжьыгъэм арэзы къи-
мыщI зэры щы мыIэм. 

Центризбиркомым, Къэрал Думэм, Феде-
рацэмкIэ Советым хамэ къэралхэм щыщхэр 
кърагъэблагъэ УФ-м и президент хэхыныгъэ-         
хэм кIэлъыплъыну. НэгъуэщI къэралхэм я пар-
ламентхэм, избиркомхэм, дунейпсо зэгухьэ-
ныгъэхэм я лIыкIуэу цIыху миным нэс къэкIуэ-
нущ. 

ЗэрыхуагъэфащэмкIэ, къэралищэм щIигъум 
къикIынущ цIыху 500-м щегъэжьауэ миным 
нэс. УФ-м и ЦИК-м и  закъуэ, и лэжьэгъухэр 
 къригъэблагъэу къэрал 95-м тхылъхэр яхури-

гъэхьащ. Апхуэдэуи, егъэблагъэ тхылъхэр 
ягъэхьэзыращ урысей депутатхэмрэ сенатор-
хэмри, езыхэм я лэжьэгъуу нэгъуэщI къэрал-
хэм я парламентхэм, парламент зэгухьэны-
гъэхэм щыIэхэм папщIэ. 

ИджыкIэ дунейпсо зэгухьэныгъэу 13-м я 
кIэлъыплъакIуэхэр Урысейм къызэрагъэ-
кIуэнур жаIащ. Абыхэм нэмыщI, къэрал  20-м 
 хуэдизым ЦIыхум и хуитыныгъэр хъу мэ-
нымкIэ уполномоченнэу щыIэхэр къеблэ-
гъэнущ. 

Гъатхэпэм 15 - 17 махуэхэм екIуэкIыну хэ-
хы ныгъэхэм иджы япэу къыщагъэсэбэпы-
нущ электрон Iэмалыр. Центризбиркомым 
щы зэпкъ рахащ хэт дэнэ дапхуэдэу Iэ щиIэт 
хъунуми. Бжыгъэхэр зи лъабжьэ IэIэтыр 

къыхэ зыххэр зи нэIэ щIэтыну щIыналъэ ко-
мис сэ къызэрагъэпщащ. 

Япэм, 2018 гъэм, къэрал Iэтащхьэр щыха-
хым, онлайн-IэIэти, электрон Iэмали, нэгъуэщI 
тех никэ IуэхугъуэщIи щыIакъым. Иджы ахэр 
апхуэдэу куууэ ди гъащIэм къыщыхыхьакIэ, 
Iуэхур щагъэпсынщIэкIэ, хэхыныгъэхэми къы- 
  щагъэсэбэпыну мурад ящIащ. 

ЩIыналъэхэм къыщызэрагъэпэщыну он-
лайн-IэIэтым ухэтын пащIэ, гъатхэпэм и 11 
пщIондэ «Госуслуги» порталым уи напэкIуэцI 
къы щызэIупхын хуейщ. Абы зыщригъэтхауэ, 
ауэ щхьэусыгъуэ гуэрхэм къыхэкIыу, Iуэхур хуэ-          
мыгъэзэщIамэ, и гъунэгъуу щыт ХэхыпIэм кIуэ 
хъунущ цIыхур. Абы компьютерхэр щIэтынущ, 
хэзыщIыкIхэр хэхакIуэхэм ядэIэпыкъуу. 

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм 
я зэгухьэныгъэр, «КъБР-Медиа» къэрал кIэзонэ IуэхущIапIэр, «Адыгэ псалъэ», «Ка-
бардино-Балкарская правда», «Заман», «Горянка», «Советская молодёжь» газетхэм, 
«Iуащхьэмахуэ», «Литературная Кабардино-Балкария», «Минги Тау»,  «Нур», «Нюр», 
«Солнышко» журналхэм я редакцэхэр, «Къэбэрдей-Балъкъэр» ВТК-р, «КъБР-Инфо» 
хъыбарегъащIэ агентствэр, «Эльбрус» тхылъ тедзапIэр яхуогузавэ хозяйственнэ 
службэм и щIыналъэмрэ пэшхэмрэ зэлъыIузыххэу Агузар Iэсият Мурид и пхъумрэ 
Пщыбий Зейнэб Мурид и пхъумрэ я анэ Мамбэт Раисэ ХьэтIутIэ и пхъур дунейм 
зэре хыжам къыхэкIыу.

ПлIанэпэр зыгъэхьэзырар
ЧЭРИМ Марианнэщ

щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05.10 
05.09 
05.07 
05.05 
05.03 
05.02 
05.00 
04.58 
04.57 
04.55 
04.53 
04.51 
04.50 
04.48 
04.46 
04.44 
04.42 
04.40 
04.39 
04.37 
04.35 
04.33 
04.32 
04.30 
04.28 
04.26 
04.24 
04.23 
04.21 
04.19 
04.17  

Шэджа-
гъуэр

12.28 
12.28 
12.28 
12.27 
12.27 
12.27 
12.27 
12.26 
12.26 
12.26 
12.26 
12.26 
12.25 
12.25 
12.25 
12.24 
12.24 
12.24 
12.23 
12.23 
12.23 
12.23 
12.22 
12.22 
12.22 
12.21 
12.21 
12.21 
12.20 
12.20 
12.20 

06.40 
06.39 
06.37 
06.35 
06.33 
06.32 
06.30 
06.28 
06.27 
06.25 
06.23 
06.21 
06.20 
06.18 
06.16 
06.14 
06.12 
06.10 
06.09 
06.07 
06.05 
06.03 
06.02 
06.00 
05.58 
05.56 
05.54 
05.53 
05.51 
05.49 
05.47 

Ичын-
дыр

15.33 
15.34 
15.35 
15.35 
15.36 
15.37 
15.38 
15.39 
15.39 
15.40 
15.41 
15.41 
15.42 
15.43 
15.44 
15.44 
15.45 
15.46 
15.46 
15.47 
15.47 
15.48 
15.49 
15.49 
15.50 
15.50 
15.50 
15.51 
15.52 
15.53 
15.53 

17.59 
18.00 
18.01 
18.03 
18.04 
18.05 
18.06 
18.08 
18.09 
18.10 
18.11 
18.13 
18.14 
18.15 
18.16 
18.17 
18.19 
18.19 
18.21 
18.22 
18.23 
18.25 
18.26 
18.27 
18.28 
18.29 
18.31 
18.32 
18.33 
18.34 
18.35 

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт
31, тхьэмахуэ

19.39 
19.40 
19.41 
19.43 
19.44 
19.45 
19.46 
19.48 
19.49 
19.50 
19.51 
19.53 
19.54 
19.55 
19.56 
19.57 
19.59 
19.59 
20.01 
20.02 
20.03 
20.05 
20.06 
20.07 
20.08 
20.09 
20.11 
20.12 
20.13 
20.14 
20.15 

ТхьэмахуитI нэхърэ нэхъ мащIэщ илъэсым нэхъ лъапIэ дыдэу къытхуеб-
лэ гъэну хьэщIэр къэсыным къэнэжар. Дауэ дрихьэлIэрэ мыгъэрей Рэмэ-
даным?

ДИН зезыхьи зезымыхьи, муслъымэни мымуслъымэ -ни гурыщIэ  къабзэрэ 
езыхэр зэрызыщымыгугъыжа зэфIэкI лъагэрэ къахуздэзыхь а мазэ псэгъэ-
тын шыр екIуэкIыху, зым и нэмэзхэр къеублэж, адрейр КъурIэн еджэкIэ зригъэ-
щIэ ным хуопIащIэ, ещанэм и гур Iэгум хуэдэу зэриущIын лIыгъэ  къы зыкъуехри, 
зы  фIэнам йокIуж, ибгынам лъогъуазэ, «къысхуэгъэгъу» зыжриIэпхъэм бгъэдо-
хьэф, е зыхудичыхыпхъэм худечых. Рэмэданым хуэдэу узэхъуап сэм утеIэбэным-
кIэ чэнджэщэгъурэ дэIэпыкъуэгъурэ къыпхуэхъу гъуэты гъуейщ, сыту жыпIэмэ, 
мы мазэрщ Алыхьталэм къигъэщIа цIыхум хуэфащэ щэны фIагъыр зыхэт лъ-
хьэ ным, ди плъапIэ нэхухэм дакIэлъыкIуэным яхузетхьэ  къарухэр уэру къыщеб лыр.

Илъэс псокIэ шхэнымрэ ефэнымрэ иригъэша ди лъатэхэм махуэ  псокIэ за-
гъэпсэхуа нэужь, апхуэдизу къы щыджыхь дунейм щыщу дызыхуейр дзэкъэ-
гъуэ зытIущым зэрыфIэмыкIри долъагъу. Маржэ, дытевгъэгушхуэ ди гуращэ 
лъагэхэр къэдгъэщIэрэщIэжыным, напэ къабзэмрэ ныбэ нэщIымрэ къадэкIуэ 
фIыгъуэу ди лъэпкъым игъэунэхуахэр къэдвгъэщIэжи, щхьэж ди нэ-
хъыфIыщхьэр тедвгъэгъакIуэ! 

Сэ Налшык сыщопсэу, фэтэр хьэху сыщIэсщ. Сыкъыз-
дэIэпхъуа хьэблэм щыщхэм я нэхъыбэр нэгъуэщI 
лъэпкъщ. Адыгэ унагъуитI яхэтми аращ фэтэр тIощIым. 
Абы къыхэкIыу, зыкъомрэ жьэрымэ згуэшакъым, 
 къазэрыщыхъунур сщIэртэкъыми. ИтIани, узэрыцIыкIурэ 
узэсам щыужыгъуафIэкъым. НэгъуэщI мыхъуми, зэз-
гъэцIыхунщ гъунэгъухэр жызоIэри, пщэдей хуэдэм нэщI 
дихьэу, жьэрымэ згуэшыну сожьэ нэгъабэ. 

НЭХЪЫЖЬЫIУЭУ ди хьэблэм дэс нанэр урыст, баш иIы-
гъыу фIэкIа земыкIуэжыфу. Лэкъумрэ кIэнфетрэ зэрылъ 
тепщэчыр щыхуэсшийм, мащIэу нэхъ хэгъэреи дызэхуэ -
хъуауэ, нанэр къызоупщI: «КъурIэн уиIэ?». «НтIэ». «Урысыб-
зэ хьэмэ хьэрыпыбзэ зэрытхар?». «УрысыбзэкIи хьэры-
пыбзэкIи сиIэщ». «КхъыIэ, урысыбзэр къызэти сегъаджэ». 

КъыкIэлъыкIуэ гуэшыгъуэм гъунэгъу зыбжанэ щIэмысу 
къыщIэкIати, си лэкъумхэр щIэсхьэжрэ пэт, квитанцхэр 
 зыгуэш цIыхубз гуэрым сыхуэзащ, бжэхэм тхылъымпIэ 
 дилъхьэурэ ирикIуэу. «Зыхуэсхьахэр щIэмысу къыщIэкIащ. 
Жьэрымэ сIыпхын?» - жызоIэ зэи сымылъэгъуа гъуэ-
гурыкIуэм. Ари урыс цIыхубзт, сыщымыуэмэ. «Нобэрей 
 махуэм зы дзэкъэгъуэ сIухуакъым. Ауэ сытми къыпIысхын!» 
- жиIэри, гуфIэжу сIихащ си жьэрымэм щыщ. 

НэщIикIыж хьидри къос. Иужьрей лэкъум-кIэнфетхэр сIы-
гъыу си КъурIэныр зыIыгъ нанэм деж сокIуэ. Мо хуиту 
къэзымыкIухьыжыфым сыщIешэри сегъэтIыс. «Фи ма-
хуэшхуэмкIэ сынохъуэхъу», - жеIэри, хьэкъущыкъу гъэ щIэ-
рэ щIа гуэр зэрыт къутышхуэ къысхуеший. 

Ауэрэ Къурмэнри къоблагъэ. «Ар сыт зищIысыр? Дауэ 
ар зэрывгъэлъапIэр?» - жеIэри къыспкъроупщIыхь. ИужькIэ 
Къурмэн махуэм къокIуэри къытоуIуэ. И пакетым удз гъэ-
гъа Iэрамэ кърехри, Iэнэм къысхутрегъэувэ. «Мыр фи ма-
хуэшхуэм щхьэкIэ узот». 

Дауи, мы хъыбархэм нэхъыщхьэу къыхэщыр зи гугъу сщIы 
цIыхухэр зэрыпсэ хьэлэлхэрщ. ИтIани, а гуапагъэр я гум 
къызэриутIыпщам щхьэусыгъуэ хуэхъуар нэщI мазэмрэ абы 
и хьэтыркIэ зэIэпытха ерыскъымрэщ. 

Иужьрей  илъэс зыбжанэм жьэрымэм теухуауэ зэдауэ 
 куэд къоIу. Зыгуэшхэм загъэадыгэ, зымыгуэшхэм загъэ-
муслъымэн. Аргуэрыжьщи, нэхъ быдэу дызэрыубыдыным 
и пIэкIэ, лъэпкъыр жьэрымэ зыгуэш-зымыгуэшу дызэхокI. 
А Iуэхум сэ сызэреплъри? Ислъам диным тету Алыхьталэм 
бгъэдэтыр адыгэхэм я закъуэкъым. Фарзым теухуауэ псо-
ри дызэхуэдэу щытми, псапэ лэжьыгъэхэр къапщтэмэ, абы 
уэ пхуэдэ цIыхур зыщыгуфIыкI псори хиубыдэркъэ? Ди 
жьэрымэри, тобэ ирехъуи, диным къищта пасэрей псапэ 
лэжьыгъэу арагъэнщ, зэманым лъэпкъ хьэл тхуищIауэ. Уи 
узбеки, уи тыркумэни, уи балъкъэри, уи шэшэни апхуэдэ 
щхьэхуагъ гуэр ислъамым зэрыхалъхьам шэч хэлъкъым. 
Зызэман жьэрымэ гъэуныр, нэхъыжьхэм зэрыжаIэм хуэ-
дэу, дагъэм и мэм епхауэ щытами, куэд щIащ абы ис лъам 
дуней тетыкIэр зэрызыщIифрэ. Уеблэмэ нэщIихьэм, хьидым, 
мэрем пщыхьэщхьэхэм хьэблэм лэкъум тепщэчышхуэ 
 яIыгъыу яхэмыхьэмэ, я муслъымэныгъэм епцIыжауэ 
къызыщыхъур нэхъыбэщ. Си гугъэмкIэ, жьэрымэ гъэуныр 
диным къигъэув фарзу щымыту аркъудейщ, умыгъэукIэ 
гуэныхь къыптемыхуэу. ИтIани, мэжалIэр бгъэшхэныр, 
 гъунэгъухэмрэ благъэхэмрэ фIыуэ уахущытыныр зымыгъэ-
дахэ щэнхабзэ гъуэтыгъуейщ, диныр къэгъэнауи. Сыт ягъэ 
кIырэ ар адыгэ муслъымэныкIэм и Iыхьэу къанэмэ?! 

Нэмэз зыщIым, КъурIэн еджэм, сытми, дин хуэIухуэщIэхэм 
хэзыщIыкIым и тхьэ хуэпщылIыкIэр нэхъ нэгъэсащ, шэч 
хэмылъу. Ауэ диным зыри жэрыжэкIэ хуэкIуэркъым, и 
 къалэнхэм бгъэдэувэнуи псынщIэу тегушхуэркъым. Ауэ 
 щыхъукIэ, а жьэрымэ зыгуэшми ар езыгъащIэр и гум и 
къабзапIэрщ, зэрымуслъымэнырщ. Нэмэз зыщIи зымыщIи 
зэгъусэу а мазэм нэщIын къалэным зэрыбгъэдэувэр 
Алыхьталэм и фIыгъуэщ, и тыгъэщ. МуслъымэныфIым 
цIыхум хузэфIэкI мащIэр Iэпиудыркъым. НэхъыфIыж 
зэрыщыIэм иригъэхъуапсэу аращ, уэ сэ укъыслъэщIыхьэр-
къым жиIэу игу зримыгъэбгъэжу. ЦIыхум и пщIэр нэры-
лъагъуу ебудыхыныр куэдкIэ нэхъ джаурыгъэу къыщIэкIын-
кIи мэхъу, жьэрымэ бгъэуным е умыгъэуным нэхърэ. 

Зэрыфлъагъущи, жьэрымэр диным къигъэувыркъыми 
бгуэш хъунукъым жыпIэу ущIэдэуэни, ар ди хабзэщи, абы 
ебакъуэр адыгэкъым жыпIэу ущIэныкъуэкъуэни щыIэ- 
къым. Щхьэж и псапэм хуитыжщ. Алыхьталэр ди нэмэзым 
къелъэпауэу, абы и жьэрымэр Iихынуми тщIэркъым. 
Апхуэдэ Iуэху жьгъейхэм папщIэ дызэвмыгъэдауэ.

*  *  *
СыщыцIыкIуар сигу къигъэкIыжу, лэкъум сшхарэт, 
Нанэ тхуигъажьэу щытам ещхьу зызэман.
Абы хуэзгъэдэфын сыщыхуэзакъым 
Куэдрэ згъэунэхуа европей Iэнэу 
Зи шхыныр лъапIэрэ IэфIыншэу сигу къинам. 

Сшхарэт лэкъум, Iугъуэмэ зыщIифауэ, 
Нартыху хьэжыгъэр едэхащIэу Iум, 
СфIэфI ерыскъыр схуэхъунти гъуэгугъэлъагъуэ, 
УIэгъэ псори зыгъэхъуж щIыналъэм
ЩесхьэкIа гъащIэм зэ сыIущIэжынт. 

Гукъеуэ хьэлъэм хущхъуэ IэфI щыпхуэхъуу,
Уи нэщхъеягъуэр тхъэгъуэ пхуэзыщIыф… 
Сшхынут лэкъум, къыпыткIуу дагъэ гъуэжьыр,
Ауэ нанэ и хьэкури диIэжкъым, 
Сэри лэкъум гъэжьэнкIэ сыхуэмыхущ…

БЕГЪЫМБАР лъапIэу щэлатымрэ сэла-
мымрэ зэхам и псалъэу, Iэбдулыхь и къуэ 
Икримэ къиIуэтэжащ, Iибн Хьэббас къыжри-
Iэжауэ: «Махуэкум, шэджагъуэмрэ ичын-
дымрэ я зэхуакум хуэзэу, псапэ нэмэз 
тIысыгъуитI зыщI цIыхум Алыхьталэм къы-
хуи гъэфэщэну тыгъэр хуэдэнущ рэджэбми, 
шэхьбанми, рэмэдан мазэми нэщIам и           
псапэм. Япэ тIысыгъуэм Iэлъхьэм нэужьым 

ЕУЭРИ Насреддин Хъуэжэ ахъуэ (оливэ) 
ищэу бэзэрым  тетт. Куэд дэмыкIыу, бзылъху-
гъэ гуэр къыIухьащ. 

- Ахъуэ къэсщэхунут, ауэ ахъшэ сIыгъкъым 
иджыпсту, - жеIэ цIыхубзым. 

- Щхьэ угузавэрэ, сэ узоцIыху, иужькIэ 
къэпхьыжынщ ахъшэр. Зы къащти едзакъэ, 
уигу ирихьмэ, еплъ! - трегъэгушхуэ Хъуэжэ 
щэхуакIуэр. 

- АIэ! Сэ нэщI сIыгъщ, седзакъэ хъунукъым, 
- жеIэ цIыхубзым. 

Дэ  къытхуатх

Жьэрымэмрэ
гъунэгъумрэ

КЪЭШЭЖ Иннэ

Илъэсищ хъуауэ щыптелъкIэ...

Рэмэданым дыхуопIащIэ

Махуэку псапэ нэмэз
100-рэ Iэятуль Курсийр къибжынщ, етIуанэ 
тIысыгъуэм и Iэлъхьэмым Къулхьууи 100 
трилъхьэнщи, ЛIыкIуэ лъапIэу щэлатымрэ 
сэ ламымрэ зэхам щэлэуати 100 къыхуи-
хьынщ. Ар зыхузэфIэкIым хуатхынущ Чэбэ 
лъапIэм кIуэуэ хьэж зыщIам и псапэ, 
Алыхьталэр зи фIэщ хъуауэ дунейм цIыхуу 
тетым я бжыгъэм хуэдиз фIыгъуи къыхуа-
гъэфэщэнущ». 

Гу зылъытапхъэ: НэщI мазэм и махуэгъэпсыр щхьэхуэу къытеддзэнущ. 

Зи илъэсищэр мы гъэм зыгъэлъапIэ 
«Адыгэ псалъэм» епхащ республикэм щы-
псэу, абы щекIуэкI Iуэхугъуэ къыз э ры мы-
кIуэхэм гурэ псэкIэ хэпщIауэ къе кIуэкIа 
нэхъыжьыфIхэм я гукъэкIыж   куэд. А пса-
лъэхэр жыдэзыгъэIэ бзылъху гъэ гуа-
щIафIэ, редакцэм  къытхуеблэгъа Ульба-
шевэ Маржан мыбдежым щыф лъагъу 
сурэтхэр къыздикIамрэ абыхэм щхьэ-
усыгъуэ яхуэхъуамрэ къытхутопсэлъыхь. 

НОБЭ Налшык нэхъ хьэблэ гъэфIауэ иIэ 
Московскэ, ХьэтIохъущокъуэм и цIэр зе-
зыхьэ уэрамхэм тет унэ зэтетхэр зыщIа 
 ухуа кIуэ IуэхущIапIэхэм я зым и унафэщIу 
къалэ администрацэм щылэжьащ Мар- 
жан. IэнатIэм къызэрыпэрыкIыжрэ, ныбжьы-
фIэхэм зэрахуэфащэу, псапэ зыпылъ 
Iуэхухэм яужь итщ. Апхуэдэхэм язу Маржан 
илъэс куэдкIэ зэрихьащ «Дуней удзыфэ» 
зыфIаща псапэхуэщIэ IуэхущIапIэр. Иджы 
гукъэкIыжхэмрэ зыхэта зэIущIэхэмрэ я гум 
кърана нэплъэжыгъуэхэм я щыхьэтхэр 
цIыхухэм ялъегъэIэс. Ди редакцэми ар 
къызэреблэгъар апхуэдэ жэрдэмхэм я 
лIыкIуэущ. Маржан къытхуихьащ 1999 гъэм 
щэкIуэгъуэм и 3 - 5-хэм ди республикэм 
 ще кIуэкIа, «Ислъамыр мамырыгъэм и 
динщ» конференцэшхуэм и хъыбар. Ульба-
шевэм и фIыгъэкIэ а зэIущIэшхуэм къеблэ-
гъауэ щытащ КъурIэн лъапIэр урысыбзэкIэ 
зэзыдзэкIа Пороховэ Валериерэ абы и щхьэ-
гъусэмрэ. Маржан игу къегъэкIыж а зэма-
ным республикэм и президенту щыта 
КIуэкIуэ Валерэ щIыпIэ жыжьэ къикIыу 
къэкIуа хьэщIэхэм якIэлъызэ рихьа пщIэ-
нэмысым и щхьэр лъагэу иригъэлъагъу жауэ 
зэрыщытар. 

- Iуэхур щекIуэкIар 1999 гъэрщ. НэхъапэIуэ-
кIэ зэзгъэцIыхуауэ щыта, Ираным и прези-
дент Ахмадинежад Мэхьмуд и консульст-
вэм сыщыIэу, Пороховэ Валерие нэIуасэ 

сыхуэхъуати, псалъэм къыдэкIуэу «Ди 
Къэбэрдей-Балъэкъэрми фынытхуебла - 
гъэ» жесIащ.

Зэи сигу икIыжынкъым а  лъэхъэнэм пре-
зиденту щыта КIуэкIуэ Валерэ хьэщIэхэм 
яхуищIа гулъытэмрэ кон ференцыр 
къызэрызэригъэпэща щIыкIэмрэ. Къра-
гъэблэгъахэм псоми ди респуб ликэм и 
сурэтыр къызытещ дамыгъэ лъапIэхэр икIи 
дахэхэр тыгъэу яхуигъэхьэзырат. ХьэщIэхэм 
я гъусащ иджыпсту Урысейм и Муслъымэн 
дин IуэхущIапIэм и унафэщI Гайнутдин Ра-
виль, Пороховэ Валериерэ абы и щхьэгъ-
усэмрэ,  УФ-м и Муфтийм и чэнджэщэгъу 
Таджуддин Талгат, Башкирием и дин Iуэху-
щIапIэм и унафэщI, Уфа къалэм щыщ 
Нигматуллин Нурмухьэмэд, КъШР-м и му-
фтий Бердиев Исмэхьил-хьэжы, Шэшэн рес-
публикэм и лIыкIуэ Ка дыров Ахъмэт-хьэжы, 
Ленинград областым, Владикавказ къалэм, 
Къыргъызым, Ингушым щыщ хьэщIэхэр.

МахуищкIэ зэхэтащ «Ислъамыр мамыры-
гъэм и динщ» конференцыр. ЗэIущIэр иуха 
нэжь, хьэщIэхэр Зеилъэ (Кизиловкэ) бгым 
ирагъэблагъэри, Сэхъурокъуэ Хьэутий яхуи-
гъэува Iэнэ берычэтым пэрысу, нэхъ гъунэ-
гъужу зэрыцIыхуахэщ. Жэщым ахэр ира-
гъэблэгъащ «Нарт» хьэщIэщым. Нобэ 
къысщ хьэщымытыж си анэ Хутуевэ Хьэли-
мэт балъкъэр хъыршынхэр ищIри, ахэр 
хьэщIэхэм я деж къыщысхьэсам, иджыри 
уп щIыIужатэкъым.

ЩэкIуэгъуэм и 5-м хьэ щIэхэр хэт Налшык 
аэропортым, хэти Минводхэм щыте-
лъэтыкIыжри, ди республикэм теухуауэ гу-
къэкIыж гуапэхэр здрахьэжьэри кIуэжахэщ. 
Апхуэдэ Iуэху зехьэкIэм и фIыгъэу къызо-
лъытэ ди республикэм щызекIуэ пщIэ-
нэмысыр. Сэри фи деж сыкъеблэгъэныр 
къызыхэкIар а зэIущIэ дахэм хуэс хъу мэ гу-
къэкIыжхэрщ». 

КЪУДЕЙ  Iэминэ. 

ФIыкIэ гум къинахэр

- Иджыпсту нэщI мазэкъым. Сытым 
къыхэкIыу пIыгъ? - щIоуп щIэ Хъуэжэ. 

- Илъэсищ ипэкIэ нэщIым сыхэшхэри щIыхуэ 
къыстехуащи, ар сопшыныж. 

Хъуэжэ зэуэ и гукъыдэжым зихъуэжащ. «Сэ 
уэ уэсщэн  ахъуэ сиIэкъым!» - жиIэри, и нэщ-
хъыр цIыхубзым хузэхиукIащ. 

- Ар сыт щхьэкIэ? - къэуIэбжьащ модрейр. 
- Алыхьталэм и щIыхуэр илъэсищ хъуауэ 

зытыбогъэлъ. Сысейр къызумытыжыххэнум 
сщIэрэ? 

КIуэкIуэ Валерэрэ Гайнутдин Равилрэ.

Ульбашевэ Маржан дэщIыгъущ Пороховэ зэщхьэгъусэхэр.

Бынунагъуэшхуэхэм 
къахохъуэ

УФ-м и Правительствэм 
щыжаIащ къэралым щып-
сэу бынунагъуэшхуэхэр нэ-
хъыбэ зэрыхъур. Иужьрей 
илъэситхум сабий ещанэу 
унагъуэм къихъуэхэм я 
бжыгъэм процент 11,5-кIэ 
хэхъуащ.

«САБИИЩ е нэхъыбэ щапI 
унагъуэхэм кIуэ пэтми къахо-
хъуэ, иужьрей илъэситхум 
абыхэм я бжыгъэр мелуани 
2,3-м нэблэгъащ, - жиIащ 
УФ-м и Правительствэм и 
УнафэщIым и къуэдзэ Голи-
ковэ Татьянэ. - А лъэхъэнэм 
къриубыдэу къэралым къы-
щалъхуа сабийхэм я бжы-
гъэм процент 30-кIэ хэ-        
хъуащ, бынищ е нэхъыбэ 
щапI унагъуэхэм - процент 
27-кIэ. Ар дызыгъэгуфIэ щы-
тыкIэщ. Ауэ абыкIэ дыкъы-
зэтеувыIэн хуейкъым. Дэ ды-
хущIэкъун хуейщ апхуэдэ 
унагъуэхэр нэхъыбэу зэры-
диIэным, абы папщIэ псэупIэ 
тынш къахузэгъэпэщыным-
кIэ Iэмал псори къэдгъэ сэ-
бэ пыпхъэщ».

Я гъэтIылъыгъэхэр 
ярикъункъым

Нэмыцэ хъыбарегъащIэ 
IэнатIэхэм къызэратымкIэ, 
Ук раинэр IэщэкIэ къызэгъэ-
пэ щыным теухуауэ Герма-
ниемрэ Индиемрэ щэхуу 
зэпсэлъэныгъэхэр ирагъэ-
кIуэкI. Индием артиллерие 
Iэщэ гъэтIылъыгъэшхуэ 
иIэщ, ауэ псоми ящIэу уты-
кум къихьэну тегушхуэр-
къым. Урысеймрэ я къэра-
лымрэ я зэхущытыкIэр зэ-
Iа мыгъэхьэн папщIэ, Iуэхум 

Зыгъэхьэзырар 
ЩХЬЭЩЭМЫЩI Изэщ.

Удэхэну фIыщ, угуэкIуэну нэхъыфIыжщ.

Лъэпкъ Iущыгъэ:

Дунейм
щыхъыбархэр

дэ лэл къыхашэну я му-
радщ.

ГЕРМАНИЕМ и щэху ры-
лажьэ IэнатIэхэм къызэра-
гъэлъагъуэмкIэ, Украинэм 
IэщэкIэ ЗэщIэузэда и Къа-
рухэм я Iэщэ гъэтIылъы-
гъэхэр мэ къуауэгъуэ мазэм 
нэс яри къуну аращ. Абы щы-
гъуэми, Германием зыхъу-
мэжыныгъэмкIэ и министер-
ствэм Украинэм и Iуэхухэм-
кIэ щы ла жьэ щытыкIэ цент-
рым и уна фэщI, генерал 
Фрейдинг Крис тиан жеIэ 
2024 гъэм нэмыцэ правитель-
ствэм ВСУ-м папщIэ къа-
щэхуну Iэщэм еврэ меларди 
7 зэ рыхухихынур. Iуэхур 
къэзылъахъэр зауэм хуэщIа 
артиллерие, зенитнэ гъэ-
тIылъыгъэр хуиту къащэ хуну 
зэрамы гъуэтырщ.

Мазаем и 27, гъубж

Мыщэ хужьым и дунейпсо 
махуэщ

Правительствэм и нэIэ 
щIэмыт зэгухьэныгъэхэм я 
дунейпсо махуэщ

Урысейм щытыкIэ хэхам 
деж къагъэсэбэп и къа-
рухэм я махуэщ

1945 гъэм Мэсей Аслъэн-
джэрий «Совет Союзым и 
ЛIы хъужь» цIэр къыфIащащ.

1940 гъэм къалъхуащ шэр-
джэс сурэтыщI Мэзукъэбз 
Хьэзрэт.

1941 гъэм къалъхуащ уэрэ-
джы IакIуэ, УФ-мрэ КъШР-мрэ 
я цIыхубэ артист, КъБР-м 
щIыхь зиIэ и артист Гъуэт 
Хъу син.

1958 гъэм къалъхуащ жы-
ла гъуэ лэжьакIуэ, ДАХ-м и 
ви це-президент КIэкIыхъу 
Мэжид.

1973 гъэм къалъхуащ 
къэрал лэжьакIуэ, Адыгэ 

Рес публикэм и Iэтащхьэ 
Къум пIыл Мурат.

Дунейм и щытыкIэнур
   «pogoda.yandex.ru сайтым 
зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 2, 
жэщым щIыIэр градуси 3 - 2 
щыхъунущ.

Мазаем и 28, бэрэжьей

Куэдрэ узримыхьэлIэ 
узы  фэхэм я дунейпсо ма-
хуэщ

ЦIыхур жеиным и дуней-
псо махуэщ

1937 гъэм къалъхуащ 
адыгэ усакIуэ-уэрэдус цIэ ры-
Iуэ Къанкъул ФIыцIэ.

1942 гъэм къалъхуащ уса-
кIуэ, КъБР-м щэнхабзэмкIэ 
щIыхь зиIэ и лэжьакIуэ Сонэ 
Абдулчэрим.

1955 гъэм къалъхуащ 
 КъБР-м щIыхь зиIэ и доху-
тыр, медицинэ щIэныгъэхэм-
кIэ кандидат Щэрдан Нодар.

1957 гъэм къалъхуащ уэ-
рэджыIакIуэ, КъБР-м щIыхь 
зиIэ и артист Уэтэр МуIэед.

1958 гъэм къалъхуащ       
мэкъумэш щIэныгъэхэмкIэ 
д о к то р ,  п р о ф е с с о р ,            
КъБКъМУ-м и ректору щыта, 
КъБР-м щIэныгъэмкIэ щIыхь 
зиIэ и лэжьакIуэ Жэрыкъуэ 
Борис.

Дунейм и щытыкIэнур
«pogoda.yandex.ru сайтым 
зэритымкIэ, Налшык пшэр 
техьэ-текIыу   щыщытынущ.      
Махуэм  хуабэр   градуси 4, 
жэщым  градуси    4 - 1 щы-
хъунущ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джатокъуэ Марьянэ, корректорхэу 
Що джэн Заирэ (2, 3-нэ нап.), Нэу-
жьокъуэ Заирэ (1, 4-нэ нап.), кор-
ректорхэм я дэIэпыкъуэгъу Елмэс 
 ФатIимэ.

КомпьютеркIэ газетым и теп лъэр 
ящIащ Ныр Саидэ, Щомахуэ Мари-
аннэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Мамхэгъ Астемыр игъэхьэзырауэ, зэхи-
гъэувауэ «Принт Центр» тхылъ тедзапIэм 
дунейм къыщытехьэ «Заметки» тхылъхэм 
я епщIанэ къыдэкIыгъуэр щIэджы-
кIакIуэхэм яIэрыхьащ. НапэкIуэцI 316-рэ 
хъу лэжьыгъэм итщ 2017 гъэм къыщыщIэ-
дзауэ 2019 гъэ хъуху «Газета Юга»-м къыте-
хуа тхыгъэ гъэщIэгъуэнхэр, къыщыIэта 
Iуэхухэм ятеухуа гупсысэхэмрэ дэщIыгъу-
жа IэдакъэщIэкIхэмкIэ гъэбеяуэ. 

УРЫС-КАВКАЗ зауэмрэ абы кърикIуа 
Iуэхугъуэхэмрэ, мухьэжырхэм, лъэпкъ лIа-
къуэ хэм, Къэбэрдейм шы зэрыщагъэхъуу 
щытам и тхыдэм, Урысейм, Тырку къэралы-
гъуэхэм къулыкъу зэмылIэужьыгъуэхэр 
щезыхьэкIа адыгэхэм, Кавказ Ищхъэрэм 
щекIуэкI къызэрыгуэкI гъащIэмрэ абы 
цIыхухэр, псом хуэмыдэу адыгэхэр, зэры-
хэтымрэ убгъуауэ зи гугъу щыщIа тхыгъэ 
купщIафIэхэр куэдым яфIэгъэщIэгъуэны-
нущ. Абдежым къыщынэркъым: абыхэм 
хуэкIуэу, пэджэжу нэгъуэщIхэм я Iэдакъэм 
къыщIэкIа тхыгъэхэри къыщыбгъуэтынущ.    

Тхылъым и кIэух Iыхьэр хухихащ лъахэхутэ, 
КъБКъУ-м и егъэджакIуэ Мамхэгъ Астемыр 
КъБР-м и Архив IуэхущIапIэм щиIэ и фон-
дым (№P-1331) и зэхэлъыкIэм. Абы хохьэ 
1846 гъэм къыщыщIэдзауэ, иужькIэ 1863 
гъэм щегъэжьауэ зэхуэхьэса хъуа дэфтэр-
хэр. Фондым къыщызэщIэкъуащ (опись 
№1, опись№2) 1978 - 2012, 1967 - 2016 гъэхэм 
къриубыдэ тхыгъэхэмрэ очеркхэмрэ я Iэ-
рытххэр, Санкт-Петербург, Москва, Влади-
кавказ къалэхэм, Ставрополь крайм 
Астемыр щызэ хуихьэса, и лэжьыгъэм пап-
щIэ къиугъуея, езым теухуа дэфтэрхэр, и 
къэрал тхылъымпIэхэр, нэгъуэщIхэри.  

Куэдым яхуэщхьэпэну, нэхъыбэжым яфIэ-
гъэщIэгъуэныну тхылъыр дунейм къытехьэ-
фынутэкъым Астемыр нэмыщI нэгъуэщI 
цIыхухэри хэмылIыфIыхьауэ: тхыгъэхэр ком-
пьютеркIэ тедзэнымкIэ абы текIуэдэну 
ахъшэр къэгъуэтынымкIэ, нэгъуэщIхэмкIи. 
Аращ мащIэми куэдми абы зи зэфIэкI 
езыхьэлIа дэтхэнэми Астемыр фIыщIэ ин 
щIахуищIыр, псом хуэмыдэу ар зи мылъ-
кукIэ къыдэкIа Лъакъуэдыгъу Хьэзритрэ 
Мэремкъул Умарбийрэ. 

ИСТЭПАН  Залинэ.

ГъащIэм къыщысэбэп, щIэупщIэ 
нэхъыбэ зиIэ IэщIагъэхэм ящыщщ 
Налшык «Строитель» колледжым 
зыщыхурагъаджэхэр. Сыт хуэдэ 
зэманми дахуэныкъуэщ ухуакIуэ 
IэпщIэлъапщIэхэм, электрикхэм, 
гъущI зэпызыгъавэхэм, пхъа-
щIэхэм, нэгъуэщIхэми. Абыхэм я 
лэжьыгъэм пщIэ хуэтщIыпхъэщ. 
Илъэс 40 хъуауэ апхуэдэ IэщIа-
гъэлIхэр зыгъэхьэзыр колледжым 
унафэщIу трагъэува Къурмэн 
 Мурат депсэлъащ IэнатIэр нэхъри 
егъэфIэкIуэным, къы щIигъэкI 
IэщIагъэлIхэр лэжьыгъэ IэнатIэ-
кIэ къызэгъэпэщыным, езы Iуэху-
щIапIэр Iэмэпсымэрэ техникэкIэ 
зыхуей хуэгъэзэнымкIэ и мурад-
хэм, езым иIэ Iуэху бгъэдыхьэкIэм 
теухуауэ. 

- «Строитель» колледжым ща-
гъэхьэзыр IэщIагъэлIхэр, зытет 
хабзэхэр, егъэджэныгъэм и пща-
лъэхэр сыт хуэдэ? 

- ЕджапIэм къыщIотIысхьэ еб-
гъуа нэ классым къыщIэкIхэри, 
класс пщыкIуз къэзыухахэри. Оч-
нэуи, заочнэуи щыдогъаджэ. Сту-
дентыр хуэныкъуэмэ, колледжым и 
общежитым пэш къыщылъысы-
нущ. Мыбы щыхудогъаджэ куэдым: 
IуэхущIапIэхэр, автомобиль гъуэгу-
хэр, аэродромхэр, электрическэ 
станцхэр ухуэным, автомобилым и 
двигателхэр, агрегатхэр щIыжыным, 
информацэ системэхэр зэхэгъэу-
вэным, гъущIым, абджым, пхъэм 
елэжьыным, нэгъуэщI куэдми. 
Еджа пIэм иIэщ гъущI щызэпагъа-
вэ, унэлъащIэ щащI, зыгуэрхэр ща-
лэж, кузов, мотор цеххэр. Нэхъыбэр 
щIалэщ, дауи, ауэ бзылъхугъэхэр 
фIыуэ зыхэзэгъэни диIэщ. Псалъэм 
папщIэ, апхуэдэщ, «страховое 
 дело» жыхуэтIэр. Ди колледжым и 
филиал щыдиIэщ Шэджэм. Мис 
абы дэрбзэри пщафIи щагъэ хьэ-

зыр. Ди колледжым хэту мэлажьэ 
щIэныгъэм щыхагъахъуэ курсхэр. 
Ахэр лIэужьыгъуэ 35-м ноблагъэ. 

Ди студентхэр республикэм и 
IуэхущIапIэхэм практикэ догъакIуэ, 
зэгурыIуэныгъэ етщIылIэурэ. Абы-
хэм ящыщ куэд здэкIуэ IуэхущIапIэ-
хэм лэжьыгъэ IэнатIэ щыпэроувэж. 

- Студентхэр къешэ лIэным теу-
хуауэ сыт хуэдэ Iэмалхэр къэв-
гъэсэбэпрэ?

- Колледжым ныбжьыщIэхэр 
 къешэлIэным, мыбы узыщыхуеджэ-
ну IэщIагъэхэм цIыхухэм сыт щы-
гъуи сэбэп уарихуэхъуфрэ уи щIа-
кхъуэ Iыхьи къриблэжьыфу зэры-
щытыр ягурыгъэIуэным теухуауэ 
лэжьыгъэ идогъэкIуэкI. Ди егъэ-
джакIуэхэр республикэм и школхэм 
кIуэурэ абыхэм щеджэхэм IуощIэ, 
щапхъэхэр ирагъэлъагъу. Езы ныб-
жьыщIэхэри къакIуэурэ ди лъэща-
пIэхэм щекIуэкIхэм кIэлъоплъ, за-
гъасэ. Ди деж щIэх-щIэхыурэ що-
кIуэкI дерс зэIухахэр, зэпеуэ зэмы-
лIэужьыгъуэхэр. 

Ухуэныгъэм и мардэхэм щыхура-
гъаджэу республикэм щыIэр ди 
колледжым и закъуэщ. Илъэс 40-м 
къриубыдэу еджапIэм зэригъэ пэ-
щыжащ щIэныгъэкIэ узэда, Iуэхум 
хэзагъэ IэщIагъэлIхэр къыщIи-
гъэкIын папщIэ езым и Iэмалхэр. 
Ди еджапIэм игъэхьэзыр IэщIа-
гъэлIхэр республикэр нэхъ зыхуэны-
къуэ дыдэхэм ящыщщ. Псоми до-
лъагъу ухуэныгъэхэр нэхъри куэд 
зэрыхъур. Ахэр псори хуэныкъуэщ 
щIэныгъэ зыбгъэдэлъ ухуакIуэ. 
Сварщик, электрикхэращи, абыхэм 
ящIэ, Iуэхутхьэбзэм цIыхухэр щы-
хуэмей зэман къэхъунукъым. 

- Колледжым спорт секцэхэри 
хэтщ, щIалэгъуалэр жылагъуэ 
 Iуэ хухэм дегъэхьэхынми мыхьэнэ 
ивот…

- Спортзал, стадионхэр диIэщ. 
Футболыр, волейболыр, теннисыр 

ди студентхэм нэхъыфIу ялъагъу-
хэм ящыщщ. ЕгъэджакIуэхэри сту-
дентхэри дерс нэужьхэм щы зэ-
хьэзэхуэ щыIэщ. Спортыр фIыуэ 
зылъагъу ди студентхэм куэдрэ 
ехъулIэныгъэхэр щызыIэрагъэхьэ 
республикэм щекIуэкI зэпеуэхэм. 
Ди еджапIэм къыщызэIуахащ «Пэ-
рытхэм я жэрдэм» зэгухьэныгъэм и 
къудамэ. Волонтёр зэгухьэны-
гъэхэм хэт студент жанхэр ди 
куэдщ.

- IэщIагъэлIхэм я чемпионат гъа-
тхэм евгъэкIуэкIынущ. Абы и 
гугъу уэзгъэщIынут. 

- Илъэм къэс ди колледжым 
къызэрегъэпэщ «Профессионалы» 
республикэ чемпионатыр. Абы я 
Iэп щIэлъапщIагъэр къыщагъэлъа-
гъуэ республикэм щыIэ колледжхэм 
щеджэхэм. Псалъэм папщIэ, гъущI 
зэпыгъэвэным, блыныр зехьэным, 
унэм лъэгу илъхьэным теухуауэ ди 
деж щызэпоуэ, пща фIэ хэр, дэрб-
зэрхэр я зэфIэкI щоплъыж. 

- Колледжым и зыужьыныгъэм 
теухуауэ фиIэ мурадхэр зыхуэ-
дэр…

- Илъэс къэс лъэпкъ проектхэр 
йокIуэкI. Абыхэм ухыхьэрэ упхы-
кIыфмэ, къыпэкIуэ мылъкумкIэ 
еджапIэр зыхуей пхухуэгъэзэнущ. 
Студентхэм щIэныгъи зрагъэ-
гъуэтынущ, загъэсэнущ, ахъшэ гуэ-
ри къалэжьыну Iэмал яIэнущ. Ди 
мурадщ лъэпкъ проектым дыхы-
хьэу ди зэфIэкI къэдгъэлъэгъуэну, 
къы дэ хъулIэмэ, абы къыпэкIуэ 
мылъкум кIэ еджапIэр нэхъри ед-
гъэфIэкIуэну. 

- IуэхущIапIэ унафэщIыр хабзэ 
хэха гуэрым тет? И хьэл-щэным 
нэхъыщхьэу къыхэщыр, пщIэ 
къы зэрилэжьыр сыт?

- Сэ IэнатIэм сыкъыпэрыувагъа-
щIэщ. НэхъапэIуэкIэ МВД-м, Росс-
гвардием, сыхэту сылэжьащ, ди 
 Iэтащхьэм и администрацэм и деж 

шынагъуэншагъэр къызэгъэпэ щы-
нымкIэ IэнатIэм сыпэрытащ. Къы-
хэзгъэщыну сыхуейщ щапхъэфI 
зэрыслъэгъуар, IэнатIэм пэрыты-
ным и пIалъэр зэрысщIэр. 

Мы колледжым си япэкIэ уна-
фэщIу тетам лэжьыгъэшхуэ ири-
щIылIащ еджапIэм зригъэу жьы-
ным, и пщIэр къиIэтыным. Абы 
къызэригъэпэщам хэслъхьэнIауэ, 
япэкIэ згъэкIуэтэну къысхуагъэфэ-
щауэ аращи, зыри згъэщIэхъу хъу-
нукъым. 

- ЦIыхум и ехъулIэныгъэхэр 
щыцIыкIум къыхалъхьа щэнхэм 
къыщожьэ. Сыт хуэдэ гупсысэхэр 
къыздипха сабиигъуэм?

- Тхыдэ къулей зиIэ, зи цIэ фIыкIэ 
ираIуэ цIыху куэд къызыдэкIа Псы-
гуэнсу жылэм сыкъыщыхъуащ. 
Дэтхэнэ къуажэ щIалэ цIыкIуми 
хуэдэу щIыуэпсыр си къэжыхьыпIэ-
джэгупIэт. Курыт еджапIэм фIыуэ 
сыщеджащ, тху защIэкIи къэзухауэ 
щытащ. Спортыр фIыуэ слъагъурт. 
Ди сабиигъуэм интернетрэ теле-
фонрэ зэрыщымыIам и фIыгъэкIэ, 
библиотекэхэмрэ тхылъхэмрэ нэхъ 
тпэгъунэгъут. Тхылъу нэхъ сызыди-
хьэхыр жыпIэмэ, тхыдэм теухуа-
хэрщ. А зэманым нэхъ трахыу ща-
тар Хэку зауэшхуэм теухуа фильм-
хэрти, абыхэми хэкупсэу уа гъа сэрт. 
Си нэхъыжьхэм къыс халъ хьа щэну, 
цIыхухэм сэбэп сахуэхъуныр 
сфIэфIщ. Къапщтэмэ, лъэпкъыр 
узыншэнымкIэ псом япэ гулъытэ 
зыхуэщIын хуейр щIалэгъуалэрщ. 
АтIэ, сэри щIэблэм садэлэжьэ -    
ныр IэнатIэ щысхуэхъуакIэ, ахэр 
 гъуэгу тегъэувэнымкIи я гупсысэр 
бзыгъэ щIынымкIи сэ езым си нэ-
хъыжьхэм сызыщIапIыкIар щапхъэ 
хъунущ. 

- Сыт гъащIэм щынэхъыщхьэр? 
- ЦIыхум и ехъулIэныгъэ нэ-

хъыщхьэ дыдэр быныфI игъэсэ-
нырщ. Ар цIыху хуэдэу къыдри-
гъэкIуэтеярэ, гъащIэ гъуэгу захуэ 
тригъэувамэ, абыхэми къащIэ-
хъуэжынухэм гъэсэныгъэ яIэнущ. 
Унагъуэращ псоми я къежьапIэр. 
Мыхьэнэшхуэ иIэу къызолъытэ уи 
цIэр фIыкIэ жаIэным - абы къикIыр 
сэбэп ухъуфу, цIыхум я гум гуапэу 
уилъу аращ. 

Епсэлъар  ГУГЪУЭТ  Заремэщ.

Санкт-Петербург щекIуэкIащ лъэпкъ 
 гъуазджэхэмкIэ «Невские паруса» дуней-
псо фестиваль-зэпеуэр. Ар къызэригъэпэ-
щащ гъуазджэмкIэ «Мир искусства» 
дуней псо центрым. Каменномост къуажэм  
щыIэ «Ритмы гор» къэфакIуэ ансамблыр 
абы щыIащ икIи фIым я фIыжу зыкъыщи-
гъэлъэгъуащ. А гупым къалэшхуэм ща-
гъэлъэгъуащ лъэпкъ къа фэм и дахагъэр, 
щэнхабзэрэ хабзэ-нэмысрэ зэры щIыгъур, 
къафэм Iэдэбагъ зэрыхэплъа гъуэр, абы-
кIэ узэпсалъэ зэрыхъур. 

ЗЭПЕУЭШХУЭМ «Ритмы гор» ансамблыр 
зыхэта Iыхьэм къафитху щигъэлъэгъуати, 
къэпщытакIуэхэм абыхэм ящыщ дэтхэнэми 
гулъытэ къыхуащIащ. Гупым къыхуагъэфэ-

щащ кубокхэмрэ щIыхь тхылъхэмрэ, япэ 
увы пIэр къызэрахьамкIэ диплом. Фести ва-
лым щагъэлъэгъуа зэфIэкIым папщIэ «Рит-
мы гор» ансамблым Къэзан, Сочэ къал э хэм, 
Тыркум щекIуэкIыну зэпеуэхэм я зым ири-
кIуэну сом мин 15 ахъшэ саугъэту къратащ.

Лъэпкъ щэнхабзэр зэрахъумэм папщIэ 
щхьэхуэу гулъытэ къыхуащIащ ансамблым и 
унафэщI Куэшей Алик, Каменномост къуа-
жэм ЩэнхабзэмкIэ и унэм и унафэщI Алмэ 
Аслъэн, художественнэ унафэщI Къэшэж 
Зарият. 

КъэфакIуэ ныбжьыщIэхэм жаIащ лъэпкъ 
гъуазджэм къыщагъэлъэгъуа ехъулIэны-
гъэр Дзэлыкъуэ щIыналъэр илъэси 100 
зэрырикъуам тыгъэ зэрыхуащIыр.

ГЪУЭТ  Синэ.

«Спартак-Налшык» (Налшык) - «Ах-
мат»-м и щIалэгъуэ командэр (Грознэ) - 
3:1 (0:0). Кисловодск къалэм. Мазаем и 
25-м. 

«Спартак-Налшык»: Каркаев, Маслен-
ников, Къардэн, Березов, Джыназ, Торо-
сян, ХьэцIыкIу, Селяев, Хьэшыр, Жангу-
разов, Котов.

«Ахмат»: Чигаев, Эльдиев, Байсуркаев, 
Асланбеков, Гаибов, Бобрицкий, Давлит-
гереев, Турищев, Тарамов, Чаадаев, Ази-
ев.

«Спартак-Налшык»-м щыщу топхэр да-
гъэкIащ Котовымрэ - 2, Сэбаншымрэ.

Гъэ джэгугъуэщIэм зыхуигъэхьэзыру 
«Спартак-Налшыкым» илъэсыр зэрыщIи-
дзэрэ иригъэкIуэкIа зэныбжьэгъугъэ зэIу-
щIэхэм ящыщу иужьрей дыдэр иджыбла-
гъэ Кисловодск къалэм щызэхэтащ. Ди 
командэр абы щыIущIащ Грознэм и ко-
мандэм и щIалэгъуалэ гупым икIи, пэжыр 
жытIэнщи, дигъэгуфIащ джэгукIэ къи-
гъэлъэгъуамкIи, ерыщу текIуэныгъэм 
зэрыщIэбэнамкIи. Дыгугъэнщ апхуэдэ 
гуш хуэныгъэ къагъэлъагъуэу ди щIалэхэм 

чемпионатыр ирагъэжьэну.
Мыдрейуэ, 2024 гъэ джэгугъуэм Урысей 

Федерацэм ФутболымкIэ и LEON-ЕтIуанэ 
лигэм хэтыну командэхэмрэ,япэ зэIущIэр 
щрагъэкIуэкIыну махуэмрэ ФНЛ-м и ко-
миссэм иджыблагъэ наIуэ къищIащ. 

«Спартак-Налшык» командэм и гъусэу 
ди гупым хэхуащ Владикавказ и «Ала-
ние-2»-р, Назрэн и «Ангушт»-р, Астра-
ханым и «Астрахань»-р, Краснодар крайм 
и «Биолог-Новокубанск»-р, Ставропо-
лым и «Динамо Ставрополь»-р, Мэхъэч-
къалэ и «Динамо-2»-р, Мейкъуапэ и 
«Дружба»-р, Краснодар крайм и «Куба-
нь-Холдинг»-р, Мэхъэчкъалэ и «Легион»-р, 
Черкесск и «Нарт»-р, Хасавюрт и 
«Победа»-р, Дон Iус Ростов и «Ростов-2»-р, 
Ялтэ и «Рубин»-р, Севастополь и «Се вас-
тополь»-р, Каменск-Шахтинск и «Строи-
тель»-р, Таганрог и «Форте»-р, псори 
зэхэту командэ 17. 

ЗэкIэ, хъыбар щыIэмкIэ, ЕтIуанэ лигэм и 
зэхьэзэхуэр ирагъэжьэну траухуащ гъат-
хэпэм и 23-м, япэ зэIущIэхэри а махуэм 
ирагъэкIуэкIынущ. 

ХЬЭЩЫКЪУЕЙ  Олег.

КЪУРМЭН Мурат: Дэ зыхуедгъаджэ IэщIагъэхэм
цIыхур щыхуэмыныкъуэ къэхъунукъым

Зи  чэзу  къыдэкIыгъуэр

Гугъэ гуэрхэр дагъэщI

«Дауэ ущыт, си землячкэр?» - 
жиIэу, абыкIэ Iэмал имыIэу 
къыщIидзэнут Дэцырхъуей Му-
сэрбий ди редакцэм къыщIыхьа-
уэ къыщысщIэупщIэкIэ. Къыз-
дэкIуар си дежу щымытми, симы-
гъэгъуащэу сыт щыгъуи ар 
къысщIэупщIэрт икIи сызыщIэ-
сым къыщIэмыхьэу къигъанэртэ-
къым. 

МУСЭРБИЙ къихь тхыгъэхэр 
яфIэфIу традзэрт «Адыгэ пса-
лъэм». Гугъущ, дауи, уи цIыхугъэу 
щытам блэкIа зэманым иту и гугъу 
пщIыну. Мазаем и 24-м илъэс 
 хъуащ нэхъыжьыфIыр къызэрыт-
хэмытыжрэ. «И гъащIэ псор ихьащ 
цIыхухэм я гуапэ зыгуэркIэ сщIарэт, 
сэбэп сахуэхъуарэт, жиIэу. Ар щхьэ-
гъусэфIу, адэ гумащIэу, адэшхуэ 
бзэIэфIу щытащ. Сабийхэр зэри-
гъэгуфIэным яужь итт. И щхьэ-
гъусэм, и бынхэм, и къуэрылъху-
пхъурылъхухэм хуабжьу къыдо-
хьэлъэкI Мусэрбий къызэрыт-
хэмытыжыр. И цIыхуфIагъыр, 
хьэ лэлагъыр псапэу Тхьэм и па-
щхьэм кърилъхьэжауэ къыщIи-
гъэкI. Дыхуэарэзыщ», - жаIэ Дэцыр-
хъуейм и Iыхьлыхэм. Дауэ 
ухуэмыарэзынрэ апхуэдэ цIыхум - 
«Лэжьыгъэм и ветеран», «Зауэм и 
бынхэр» медалхэр зыхуагъэфэ-
щам, «Егъэджэныгъэм и отличник» 
хъуам, Новэ-Хьэмидей къуажэм и 
ветеранхэм я зэгухьэныгъэм и 
унафэщIу илъэс куэдкIэ лэжьам, 
«Новэ-Хьэмидей къуажэм щIыхь 
зиIэ и цIыху» цIэ лъапIэр къызыфIа-
щам?! 

Дэцырхъуейм езым и цIыху 
щIыкIи и лэжьыгъи теухуауэ мызэ-
мытIэу ди газетым къытеддзащ, ауэ 

иджыри зэ фигу къэдгъэкIыжмэ ди 
гуапэу, мы тхыгъэр дгъэхьэзыращ. 

Дэцырхъуей Мусэрбий ТIэхьир и 
къуэр илъэс 42-кIэ лэжьыгъэ IэнатIэ 
зэхуэмыдэхэм пэрытащ, пенсэм 
кIуа нэужьи зэи щыс иIакъым, 
жылагъуэ Iуэхухэм жыджэру хэтащ. 
Новэ-Хьэмидей къуажэм и ветеран-
хэм я зэгухьэныгъэм и унафэщIу 
илъэсипщIым щIигъукIэ щыщытам 
Мусэрбий сыт щыгъуи хущIэкъуащ 
зи ныбжь хэкIуэтахэм я Iуэху зыте-
тым зыщигъэгъуазэу, сыт и лъэны-
къуэкIи зэрызащIигъэкъуэнум. Ди 
республикэм и щIыпIэ дахэхэм абы-
хэм зыщегъэплъыхьыным, концерт-
хэм шэным, я узыншагъэм гулъытэ 
хуэщIыным нэхъыжьыр зэпымыууэ 

хущIэкъурт - дэтхэнэми и гукъеуэм 
щIэдэIурт, я махуэшхуэхэр ядиIэ-
тырт. 

… Ар езыр зи сабиигъуэр пасэу 
зыIэщIэкIахэм, «зауэм и бынкIэ» 
зэджэхэм ящыщт. Хэку зауэшхуэм 
зи адэ хэкIуэдахэм ягъэунэхуат 
мэжэщIалIагъэри, щыгъыныджа-
гъэри, къащхьэщымытыж нэ-
хъыжьхэм я пIэкIэ лэжьэнри. Зэры-
сабийм щхьэкIэ къэмынэу, я анэ 
Блинэ бгъурыту абырэ и шынэ-
хъыщIэ Заурбийрэ яхэтащ фашист-
хэм зэтракъутар зэфIэзыгъэувэ-
жахэм. Сыт хуэдэ гугъуехь илъэ-
гъуами, лъэпощхьэпо дапщэ Iууа-
ми, и гъащIэм и къекIуэкIыкIам 
хуэарэзыт. Курыт еджапIэр къы-
зэриухыу, колхозым зэман тIэкIу 
фIэкIа щымылэжьауэ, ар дзэм къу-
лыкъу щищIэну дашри, илъэсищкIэ 
къэтат. 

ИужькIэ абы къиухащ КъБКъУ-м 
адыгэбзэмрэ адыгэ литературэмкIэ 
и къудамэр. ЕгъэджакIуэу лэжьэн 
щIидзэри, Новэ-Хьэмидей къуажэм 
дэт интернатым, Арыкъ, Хьэмидей 
жылэхэм я курыт школхэм я 
унафэщIуи щытащ. Мусэрбий 
еджакIуэ минхэр игъэсащ. Сабий-
хэр еджэным дригъэхьэхын 
щхьэкIэ, классщIыб лэжьыгъэхэри 
къызэригъэпэщырт, зэпеуэхэр ири-
гъэкIуэкIырт, пэшыр екIуу игъэ-
хьэзырырт. Апхуэдэуи езы егъэ-
джакIуэми и щIэныгъэм щыхигъа-
хъуэрт семинархэмрэ курсхэмрэ.

НэгъуэщI зы Iуэхугъуэми хэлъ-
хьэныгъэ хуищIащ Дэцырхъуейм. 
Хэку зауэшхуэм хэкIуэдауэ зи хъы-
бар ямыщIэхэр къэлъыхъуэжыным 
илъэс куэдкIэ ар и ужь итащ, апхуэ-
дэхэм я унэцIэхэр фэеплъхэм трат-
хэжынымкIэ лэжьыгъэхэр езы-

гъэкIуэкIахэми яхэтащ. Абы и гуа-
щIэ хэлъщ ди хэкуэгъу цIыху 20-м я 
хьэдэхэр щыщIалъхьа щIыпIэхэр 
гъэнэIуа зэрыхъуам. А лэжьыгъэм 
къыпэкIуэу, Дэцырхъуейм къыхуа-
гъэфэщащ 151-нэ фочауэ дзэм 
хэтахэм я зэгухьэныгъэм и бгъэхэIу 
дамыгъэр.

Урысейм и Журналистхэм я зэ-
гухьэныгъэм хэта, Дэцырхъуейм ит-
хащ зауэм и ветеранхэм, абыхэм 
къащIэхъуа щIэблэм, гуащIэрыпсэу 
цIыхухэм ятеухуа тхыгъэ куэд, и 
хъыбархэмрэ щалъхуа жылэм и 
цIыхухэмрэ ятеухуауэ тхылъитI къы-
дигъэкIащ. Абы и гуащIэм къы пэ-
кIуа щIыхь тхылъхэм яхэтщ КъБР-м 
Егъэджэныгъэмрэ щIэныгъэмкIэ и 
министерствэм, Тэрч районым 
ЦIыхубэ егъэджэныгъэмкIэ и къу-
дамэм, Ветеранхэм я республикэ 
зэгухьэныгъэу щыIэм, КъБР-м пен-
сэм щысхэм я зэгухьэныгъэм къаб-
гъэдэкIахэр, нэгъуэщIхэри. 

И щхьэгъусэ Налифкэрэ абырэ 
яухуа унагъуэр зым жиIэр адрейм 
диIыгъыфу, зэгурыIуэу къэгъуэ-
гурыкIуащ. Унагъуэм бынитху 
къыщыхъуащ, Iэдэбу, гъэсауэ. Дэт-
хэнэми щIэныгъэ ирагъэгъуэтащ, 
псори унагъуэу ягъэтIысыжащ. 
 Къуэрылъху пщыкIуплI яIэу, ахэр я 
нэ-я псэу, насыпыфIэу гъуэгуанэ 
дахэ къызэдакIуащ. 2017 гъэм, Уна-
гъуэхэм я махуэм ирихьэлIэу, «Лъа-
гъуныгъэмрэ зэхуэпэжынымрэ пап-
щIэ» медалыр Мусэрбийрэ На-
лифкэрэ къыхуагъэфэщат.

…КъыщIыхьэжыркъым ар иджы 
къысщIэупщIэну, ауэ и псалъэхэр 
къысхуэнащ: «Дауэ ущыт, си зем-
лячкэр?» - жиIэу, си тхьэкIумэм 
 къиIуэу.

БАГЪЭТЫР  Луизэ.

ФэеплъПсалъэ  дахэр  гущабэщIщ


